
КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

Красноярск къалэм къикIыу хъыбар 
 гуапэ къытIэрыхьащ: бэнэкIэ хуитымкIэ 
Ярыгин Иван и Кубокыр къэхьыным хуэу-
нэтIауэ абы щекIуэкIа дунейпсо зэ хьэ-
зэхуэм къыщыхэжаныкIащ икIи япэм 
къэмыхъуауэ зы хьэлъагъ зиIэ гупым я 
деж (килограмм 74-рэ) Къэбэрдей-Балъ-
къэрым и бэнакIуэхэм - БищIо Тимур, 
ЗэкIуий Анзор, Шэрий Иналбэч сымэ - япэ 
увыпIищыр щаубыдащ. КъБР-м и Iэтащ-
хьэ КIуэкIуэ Казбек абыхэм гуапэу ехъуэ-
хъуащ.

ЗЭIУЩIЭМ зэрыщIидзэу ди щIалэхэм 
 къапэщIэта я хьэрхуэрэгъухэр ирагъэ кIуэ-
тэкIыурэ финалым и Iыхьэ ныкъуэм щы-
зэхуэзэжахэщ. Зы лъэныкъуэмкIэ щызэ пэ-
щIэтащ БищIо Тимуррэ Шэрий Иналбэчрэ, 
адреймкIэ - Олимп джэгухэм я чемпион, 
 дунейпсо чемпионатыр щэнейрэ къэзыхьа, 
 бэнакIуэ цIэрыIуэ Сидаков Заурбэчрэ Зэ-
кIуий Анзоррэ.

КъызэгъэпэщакIуэхэми, тренерхэми, уеб-
лэмэ езы спортсменхэми мы гупым япэ 
увыпIэр зратыр осетин щIалэрат, икIи, а 
псом и щыхьэт хъууэ, Сидаковыр лъэщу 
ЗакIуийм къебгъэрыкIуащ, зэIущIэм хухаха 
зэманыр икIэм нэсыным секундэ 30 фIэкIа 
къэмынэжыху. Абы щыгъуэ зэIущIэм и бжы-
гъэр 5:0-у осетин щIалэр текIуэрт. 

Ауэ, иужькIэ, Анзор зыкъызэкъуихыжащ, 
Сидаковым и гугъэр къызэтрикъутэу, икIи а 
къэнэжа зэман мащIэм къриубыдэу зэкIэ-
лъхьэужьу очкоуэ 8 къихьащ. Апхуэдэ щIы-
кIэ кIи, финалым хуэзышэ и гъуэгум Олимп 
джэгухэм я чемпионыр тригъэкIуэтащ. КIэух 
зэхьэзэхуэм ЗэкIуийм къыщыпэплъэнут ад-
рей ди щIалитIым языхэзыр. 

БищIомрэ Шэриймрэ я зэIущIэр гуащIэу 
екIуэкIащ икIи абы хухаха зэманыр 1:1-уэ 
 иухащ, ауэ текIуэныгъэр Тимур иратащ, иу-
жьу очко къызэрихьам папщIэ.

Финалым щызэхуэзащ БищIомрэ За-
кIуиймрэ. Мыбдежми, ди щIалитIыр зэхуэдэу 
текIуэныгъэм щIэбэнащ, ауэ Тимур нэхъ 
лъэ щу къыщIэкIащ икIи зэхьэзэхуэм и 
 бжыгъэр 2:0-у къихьащ. Хэт ищIэрэ, Сида-
ковым тригъэкIуэда и къарур финалым щы-
хуримыкъужагъэнкIи хэлъщ ЗэкIуийм. 

КъищынэмыщIауэ, дауэ хъуми, Ярыгин 
Иван и Кубокым япэм къэмыхуауэ зы лъага-
пIэм адыгэ щIалищ зэгъусэу теуващ. 

Къыхэдгъэщынщи, Ярыгин Иван и Кубо-
кыр къэхьыным хуэунэтIа зэхьэзэхуэр бэ-
нэкIэ хуитымкIэ дуней псом щынэхъ лъапIэ, 
пщIэ лъагэ зиIэ зэпеуэхэм ящыщщ. 
Спортсменхэм я дежкIэ абы ущытекIуэныр - 
ехъулIэныгъэшхуэщ. ЖыпIэну урикъунщ, 
къэрал 21-м я бэнакIуэ лъэщу 496-рэ мы-
гъэрей зэIущIэм зэрыхэтар. 

Абы нэмыщI, а зэхьэзэхуэм иджыри 
 «дунейпсом и чемпионат цIыкIукIэ» йоджэ. 
Уеблэмэ, спортсменхэмрэ тренерхэмрэ къы-
зэралъытэмкIэ, Ярыгин Иван и Кубокым 
ущытекIуэну куэдкIэ нэхъ гугъущ, Европэмрэ 
Азиемрэ я чемпионатхэр къэпхьыным 
 нэхърэ. Абы нэмыщI, зэрыхабзэу, япэ увы-
пIэр къэзыхьахэр УФ-м и командэ къыхэ хам 
хэту Европэм и чемпионатым ягъакIуэ.

Дохъуэхъу, ди щIалэ ахъырзэманхэм, я 
текIуэныгъэ дахэхэмкIэ куэдрэ дагъэгуфIэ-
ну, спортым и лъагапIэ нэхъ иныжхэр къащ-
тэну, Къэбэрдей-Балъкъэрымрэ Урысей Фе-
дерацэмрэ я щIыхьыр лъагэу яIэтыну. 

ХЬЭЩЫКЪУЕЙ  Олег.

Налшык и администрацэм 
и унэм щэбэт кIуам гуфIэ-
гъуэ зэIущIэ щекIуэкIащ. 
ФэтэрыщIэхэр зэраIэм щы-
хьэт техъуэ сертификатхэр 
абы щратыжащ жьы хъуауэ 
къалъыта, Кадыровым и 
цIэр зезыхьэ уэрамым тет, 
фэтэр куэду зэхэт унэ зэтет-
хэм нэхъапэм щIэсауэ щыта 
къалэдэс унагъуи 124-м. Зэ-
IущIэм хэтащ КъБР-м и Iэта-
щхьэ КIуэкIуэ Казбек, къалэ 
щIыпIэ администрацэм и 
унафэщIхэр, Iуэхур зыте-
щIыхьа унагъуэхэм ящыщ-
хэр. 

ИЛЪЭС куэдкIэ гугъу ехьа 
унагъуэхэм иджы псэупIэ 
яхуэ хъуащ жыджэру зызыужь 
«Искож» хьэблэм и Къэбэр-
дей уэрамым щаухуа «Ле-
нинград» къат куэду зэтет 
унэхэм хэт фэтэр зэпэщхэр. 
Лэжьыгъэхэр зэфIахащ «Гъа-
щIэм хуэщIа Iэмалхэр» 
лъэпкъ проектым хыхьэ 
«Жьы хъуа унэхэм я бжыгъэм 
хэгъэщIын» федеральнэ пэ-
хуэщIэм, «Къэбэрдей-Балъ-
къэрым и щIыналъэхэм 
 щып сэухэр жьы хъуа унэхэм 
къы щIэгъэкIын» 2022 - 2030 
гъэ хэм тещIыхьа республикэ 
про граммэм къыщыгъэлъэ-
гъуа Iуэхугъуэхэр я тегъэщIа-
пIэу, ЩIыналъэхэм зегъэу-
жьы нымкIэ фондым диIы-
гъыу. 

КъБР-м и Iэтащхьэ КIуэкIуэ Казбек и ин-
тернет напэкIуэцIым щытепсэлъыхьащ ди 
къэралым и тхыдэм мыхьэнэшхуэ щызиIэ, 
Сталинград къалэр фашист зэрыпхъуа-
кIуэхэм къызэрыIэщIагъэкIыжрэ илъэс 
83-рэ зэрырикъуам. 

СТАЛИНГРАД зауэзэрылIыр Хэку зауэш-
хуэм и Iыхьэ нэхъ ин дыдэхэм ящыщщ. Ар 
екIуэ кIащ 1942 гъэм бадзэуэгъуэм и 17-м 
щы щIэдзауэ 1943 гъэм мазаем и 2-м пщIон-
дэ. 

Хэку зауэшхуэм ди къэралым къыщихьа 
ТекIуэныгъэр гъуэнэгъу къищIащ Индыл 
(Волгэ) Iуфэ деж щекIуэкIа зэпэщIэтыны-
гъэм советыдзэр зэрыщытекIуам. 

Сталинград деж бийм хахуэу щапэщIэтащ 
Къэбэрдей-Балъкъэрым щыщ зауэлIхэри. 
Абдежым щытекIуа нэужь, Совет Армэм 

Кавказ Ищхъэрэ операцэм щIидзэри, зэ-
пэщIэтыныгъэ гуащIэм хэту, Къэбэрдей- 
Балъкъэрымрэ къэралым и ипщэ щIына-
лъэхэмрэ гитлерыдзэм къыIэщIигъэкIыжа-
уэ щытащ. Кавказыр езым и хъугъуэфIы-
гъуэ къыщIэхыпIэ зыщIыну хэта фашистхэм 
я  мурадхэр къайхъулIакъым, абыхэм ди 
дзэр къимыкIуэтыжу ебгъэрыкIуэн щIадза 
нэужь. 

 Сталинград дэсхэми, сэлэтхэми, офицер-
хэми зэрахьа лIыгъэр зыми хуумыгъэдэфын 
хахуагъэм, псэемыблэжыныгъэм, зэкъуэту 
зэрахьа лIыгъэм и щапхъэ хъуащ. 

Дэ захудогъэщхъ Сталинград зауэзэ ры-
лIым и лIыхъужьхэм - абы сыт хуэдэ зэмани 
лъэпкъыбэу зэхэт ди къэралыр зэкъуигъэу-
вэу щытынущ, Урысейм и къэкIуэнум папщIэ 
зи псэ зытахэм я фэеплъыр гум иримы гъэ-
хужу.

Налшык дэт мылылъэ уардэунэм япэу щекIуэкIащ «Шайбу, Шайбу!» фIэщыгъэр 
зиIэ, сабийхэм я хоккей турнир. Абы хэтащ Кавказ Ищхъэрэ федеральнэ щIыналъэм 
и хэгъэгухэм къикIа гупи 10. Зэхьэзэхуэм я зэфIэкIыр щагъэлъэгъуащ 2017 - 2018 
гъэхэм къалъхуа спортсмен ныбжьыщIэхэм. 

ЗЭПЕУЭМ япэу хэта гупхэм я деж бжьыпэр щиубыдащ Ставрополь и «Динамо»-м. 
 ЕтIуанэ хъуащ Астрахань къикIа «Ястреб»-р, домбеякъыр лъысащ Владикаваз и 
«Алания»-м.

ДжэгукIэм нэхъ хуэIэзэхэм я деж япэ увыпIэр къыщихьащ ЕссэнтIыгу къикIа «Короли 
льда» гупым. Дыжьын медалхэр зыIэрагъэхьащ Сочэ къалэм и «Союз»-м хэт спортсмен-
хэм, домбеякъ дамыгъэхэр ялъысащ Астрахань и «Ястреб»-м и джэгуакIуэхэм.

ЗэрефIэкIуэным 
хуопабгъэ

АБХЪАЗ. Республикэм и прези-
дент Гунбэ Бадрэ хуэзащ Урысейм 
экономикэ зыужьыныгъэмкIэ и 
 министрым и къуэдзэ Назаров 
 Сергей. Абы фIыщIэ къахуищIащ 
Урысей Федерацэм и унафэщI хэм, 
псом хуэмыдэу Путин Владимир, 
Абхъазым зиужьы ным теухуауэ 
 къазэрыдэIэпыкъум пап щIэ. 

ФэтэрыщIэхэм 
насып къахудэкIуэну

УФ-м и Президент Путин Вла-
димир къэралым и щIына-
лъэхэм я пашэхэм щыхуэзам 
щыгъуэ жиIащ: «Ущыпсэуну 
шынагъуэ, жьы хъуа унэхэм 
цIыхухэр къыщIэгъэIэпхъукIы-
ныр мыхьэнэшхуэ зиIэ Iуэхущ. 
ЦIыхухэм я пащхьэм щыдиIэ 
а къалэныр къызыхуэтыншэу, 
жэуаплыныгъэр зыхэтщIэу зэ-
фIэтхыныр Iэмал зимыIэщ». 
Къэрал УнафэщIым и пса-
лъэм дытету, а Iуэхур догъэ-
защIэ. 

ПсэупIэщIэ зэраIэм щыхьэт 
техъуэ сертификатхэр зрата 
унагъуэхэм ехъуэхъуащ рес-
публикэм и пашэр, дэтхэнэ 
унагъуэми зэгурыIуэныгъэ, 
зэ пэщыныгъэ, насып илъыну, 
фэтэрыщIэхэр сабий макъ 
къызыщIэIукI псэупIэ угъур-
лы, насыпыфIэ яхуэхъуну зэ-
ригуапэр къыхигъэщу. 

ФэтэрыщIэхэм щIэтIысхьэ-
ну хуэпащIэ унагъуэхэр иджы 
яужь итщ абы ехьэлIа дэф-
тэрхэр нэхъ псынщIэу зэпэщ 
зэ ращIыным. Шэч хэлъ-
къым: уи псэупIэ тэмэм узэ-
риIэм пщэ дейрей махуэм 
фIэщхъу ныгъэ пхэлъу, гъа-
щIэм гукъы дэж хуиIэу ухуе-
гъаплъэ. Ап хуэдэ гурыщIэщ 
сертификатхэр зрата унагъуи 
124-м щIэс хэм я гум, я псэм 
щыщIэри. 

- Псори зэхэту къапщтэмэ, 
иужьрей илъэситIым къри-
убыдэу дэ тхузэфIэкIащ жьы 
хъуауэ ущыпсэуну шынагъуэ 
уни 9-м щIэса унагъуэ 337-рэ 

къыщIэдгъэIэпхъукIыу псэу-
пIэ унэщIэхэм щIэдгъэ тIыс-
хьэн, - жиIащ КъБР-м и Iэта-
щхьэ КIуэкIуэ Казбек. - Фигу 
къэзгъэкIыжынщи, блэкIа 

илъэ сым и мэлыжьыхь мазэм 
екIуэкIауэ щыта «Хэку цIыкIу-
хэр Урысейм и къарущ» УФ-м 
хыхьэ щIыналъэхэр псори 
къы зрихьэлIа зэхыхьэм хэту, 

Сталинград зауэзэрылIыр тщыгъупщэнукъым

Адыгэ щIалищым
зэгъусэу утыкур яубыд

ЗэпыщIэныгъэм и джэлэс
ЩIышылэм и 30-м Къэбэрдей-Балъкъэр къэрал универ-

ситетым и киноконцерт гъэлъэгъуапIэм Iэтауэ къыщызэ-
Iуахащ Урысейм ис лъэпкъхэм я зэкъуэтыныгъэм и 
илъэсыр. Абы къыщыхагъэщащ ди къэралым лъэпкъыу 
200-м щIигъу зэрыщыпсэур, КъБКъУ-м бзэкIэ зэтемыхуэ 
45-м я щIэблэ зэрыщеджэр. Аращ КъБР-м и еджапIэ нэ-
хъыщхьэм, Лъэпкъхэм я зэныбжьэгъугъэм и орденыр 
зыхуагъэфэщам мы Iуэхур щIыщрагъэжьари. ИлъэсыщIэм 
универ ситетым щаубзыхуащ лъэпкъ щэнхабзэмкIэ 
«ЩIэин» студент клубым и лэжьыгъэр щIагъэхуэбжьэну, 
лъэпкъ  къу дамэщIэхэр къыщызэIуахыну, ар къэралым 
зыхуигъэувыж къалэнхэр гъащIэм зэрыхапщам и щапхъэ 
хъунущ. 

ГУФIЭГЪУЭ пшыхьыр къызэIуахащ Уэрэдымрэ къафэмкIэ 
«АмикС» театрым и артистхэм ягъэзэщIа Урысей ГимнымкIэ. 
КъБКъУ-м и Попечительскэ советым и унафэщI, УФ-м и Пре-
зидентым деж Лъэпкъ зэхущытыкIэхэмкIэ щыIэ комиссэм хэт, 
Дунейпсо Адыгэ Хасэм и тхьэмадэ Сэхъурокъуэ Хьэутий 
 утыкум къыщрагъэблагъэм жиIащ: «ЛIэщIыгъуэ куэд зи 
 ныбжь Урысейм и тхыдэр лъэпкъхэм я зэкъуэтыныгъэм и 
тхыдэщ, дэтхэнэми езым и хабзэхэр ехъумэ. 2026 гъэр Зэ-
къуэтыныгъэм и илъэсу УФ-м и Президентым къыщыхилъ-
хьэм жиIащ ди къарур ди зэрыIыгъыныгъэм зэрыхэлъыр. Ар 
наIуэ къещI къэралым ис лъэпкъ псоми я къуэхэр зылI и бы -
ну зэкъуэту Хэкур нобэ зэрахъумэм. Ди къэралыгъуэм и бы-
дапIэр псэкупсэ-щэнгъасэ лъапIэныгъэхэрщ». 

(КIэухыр 4-нэ нап.).

А лъэныкъуэхэр тепсэлъыхьащ со-
циально-эко номикэ Iуэхухэм ехьэ-
лIауэ зэ рызэдэлэжьэнум, щыIэкIэ-
псэукIэр нэхъ тынш зыщIыну ухуэны-
гъэ инхэр зэрызэфIахынум. Къап-
щтэмэ, япэ ирагъэщхэм ящыщщ 
аэропортыр зэфIэгъэувэжынымрэ 
 гъущI гъуэгу зэпыщIэныгъэр егъэ-
фIэкIуэнымрэ. Зэпсэлъахэр хэплъащ 
республикэм илъэс псом къриубы-
дэу зыщагъэп сэхуныр нэхъ тынш 
зыщIыфыну Iуэхугъуэхэм. Абыхэм язу 
къалъытэр глэмпинг жыхуаIэр, щIы-
уэпсым зыкIи зэ ран хуэмыхъу, псын-
щIэу къызэфIагъэувэ хьэ щIэщхэр 
ухуэнырщ.

Назаров Сергей Гунбэ Бадрэ 
жриIащ Абхъазым щыщ хьэ ры чэ-
тыщIэхэм ахъшэу щхьэщатыкIыр 
нэхъ мащIэу кредитхэр яIэрыхьэ ным 

зэрелэжьыр. Къыхигъэщащ IуэхущIа-
пIэ мыин, ику ит зиIэхэм нэхъ 
псынщIэу зыкъаужьыну абы Iэмал 
къазэритынур. 

Башкирием щыIащ
АДЫГЕЙ. Уфа щекIуэкIа «Малая 

Родина - сила России» III-нэ уры-
сейпсо муниципальнэ зэIущIэм хэ-
тащ Мейкъуапэ къалэ администра-
цэм и Iэтащхьэ Митрофанов Генна-
дий. Абы щытепсэлъыхьащ туриз-
мэм зегъэужьыным къалэхэм я 
дежкIэ мыхьэнэшхуэ зэриIэм. 

IЭЩIАГЪЭЛIХЭМ нэхъыщхьэу зы-
трагъащIэр щэнхабзэ нэсыр и 
 лъабжьэу, цIыхухэм сыт и лъэны-

къуэкIи гунэс ящыхъуу загъэпсэхуныр 
къахузэгъэпэщынырщ. 

- Апхуэдэ Iуэху бгъэдыхьэкIэр Мей-
къуапэ къыщыдгъэсэбэпыным дыху-
щIокъу. Экскурсоводхэр гъэхьэзы-
рыным, тхыдэ щIэиныр хъумэным, 
цIыхухэм я кIуапIэ щIыпIэхэр зэIу-
зэпэщ щIыным, щэнхабзэм, лъэпкъ 
шхыныгъуэхэм хьэщIэхэр щыгъэ-
гъуэзэным теухуауэ я жэрдэмхэр 
ядэтIыгъыну дыхьэзырщ. Ди къа-
лэныр Мейкъуапэ дэтхэнэ зып лъы-
хьакIуэри къыдэзыхьэх иджырей 
къалэ зэIузэпэщ тщIынырщ. Уна-
фэщIхэм, IэщIагъэлхэмрэ жыла-
гъуэмрэ я зэфIэкI Iуэхум ирахьэлIэ-
мэ, а псори тхузэфIэкIынущ - щыже -
Iэ Митрофанов Геннадий соц сетым 
щиIэ и напэкIуэцIым. 

УЭРДОКЪУЭ  Женя.

ХоккеймкIэ  япэ  зэхьэзэхуэ

Къалэ цIыкIухэм зрагъэужь
КъБР-м и Парламентым и Президиу-

мым и зэIущIэ иджыблагъэ щекIуэкIащ 
Бахъсэн къалэ округым. «Комитетым 
 хухах сыхьэт»-м хыхьэу, депутатхэр теп-
сэлъыхьащ къалэ мыинхэм я щыIэкIэ-
псэукIэ, экономикэ зыужьыныгъэр зы-
хуэдэм. 

ЗЭIУЩIЭР и жэрдэмт Законодатель ст-
вэмрэ щIыпIэ унафэр зехьэнымкIэ комите-
тым. Абы хэтащ КъБР-м и Парламентым и 
депутатхэр, КъБР-м и Iэтащхьэм и Адми-
нистрацэм, Бахъсэн къалэ округым и Iуэху-
щIапIэхэм я лIыкIуэхэр, къалэ админист-
рацэхэм я Iэтащхьэхэр. ЗэIущIэм ипэ къи-
хуэу, КъБР-м и япэ Президенту щыта КIуэ-
кIуэ Валерэ и щIыхькIэ, къэрал, политикэ 
лэжьакIуэ цIэрыIуэр щалъхуа Дыгулыб-
гъуей къуажэм дэт и фэеплъым удз гъэгъа-
хэр тралъхьащ.

Социальнэ, промышленнэ 
IуэхущIапIэхэр

ЗэIущIэм щIидзэн ипэ, хьэщIэхэм, Бахъ-
сэн къалэм и щIыпIэ администрацэм и Iэ-
тащхьэ Мамхэгъ Хьэчим я пашэу, зыщагъэ-
гъуэзащ IуэхущIапIэ зыбжанэм я лэжьы-
гъэр зэрызэтеухуам. Ахэр япэу щыIащ Ды-
гулыбгъуей къажэм дэт курыт школ №9-м. 
ЕджапIэм «ЩIалэ гъуалэмрэ сабийхэмрэ» 
лъэпкъ  Iуэ хум ипкъ иткIэ зэгъэпэщыжыны-
гъэшхуэ щра гъэкIуэкIащ, абы къыщызэра-
гъэпэщащ еджа кIуэ 620-м щIигъум щIэны-
гъэ куу  иратынымкIэ зыхуеину псори.

Депутатхэм зыщагъэгъуэзащ «Точка рос-
та» центрым и лэжьыгъэми. Абдеж щаIу-
щIащ егъэджакIуэхэмрэ еджакIуэхэмрэ, 
ахэр тепсэлъыхьащ гъэ еджэгъуэр къы зэ-

рызэгъэпэщамрэ зыIууэ гугъуехьхэмрэ. 
Хьэ щIэхэр школ библиотекэм хуэупсащ 
тхыдэ-лъахэхутэ тхылъ зыбжанэкIэ. 

КъБР-м и Парламентым и УнафэщI Его-
ровэ Татьянэ жиIащ щIэблэр егъэджэным-
кIэ, зегъэужьынымкIэ я тыншыпIэхэр къы-
зэгъэпэщыным мыхьэнэшхуэ зэриIэр, 
егъэ джэныгъэр къэрал политикэм и унэ-
тIыныгъэ нэхъыщхьэу зэрыщытыр. Еджа-
кIуэхэм щепсалъэм, Егоровэ Татьянэ ахэр 
къыхуриджащ я лъэпкъ тхыдэмрэ щэнха-
бзэмрэ я гур хузэIухауэ щытыну, щIэныгъэ 
куу зэрагъуэтыным хущIэкъуну. 

КъБР-м и Парламентым и УнафэщIым 
егъэджакIуэхэм фIыщIэ яхуищIащ, я лэ-
жьы гъэм зэрыхуэпэжым, щIыналъэм и 
къэ кIуэнум хэлъхьэныгъэ зэрыхуащIым 
 папщIэ. 

КъыкIэлъыкIуэу депутатхэмрэ лIыкIуэ-
хэмрэ щыIащ Бахъсэн къалэм Мамыры-
гъэмрэ щэнхабзэмрэ я жыг хадэм. ЩIыпIэр 
жыгхэм ягъэдахэ, къыщыпкIухьыну, къы-
щы бжыхьыну лъэс лъагъуэхэр хуэщIащ, 
гуэл IэрыщI иIэщ. Абы хэтщ спорт ухуэны-
гъэхэри сабий джэгупIэхэри. Нэхъыщхьэ-
ращи, цIыхухэм я шынагъуэншагъэр къы-
щы лъытащ - жэщми махуэми лажьэу ви-
део кIэлъыплъыныгъэкIэ щIыпIэр къызэ-
гъэпэщащ. 

Депутатхэр щыIащ физическэ щэнха-
бзэмрэ узыншагъэр егъэфIэкIуэнымкIэ 
«Олимп» IуэхущIапIэм, «Демография» 
лъэпкъ Iуэхум хыхьэ «Спортыр гъащIэм и 
мардэщ» федеральнэ проектым и фIы-
гъэкIэ яухуам. Абы махуэ къэс зыщагъасэ 
Бахъсэн къалэм и спорт школхэм щыщ 
ныбжьыщIи 100-м щIигъум.

(КIэухыр 2-нэ нап.).

Зыгъэхьэзырар
ЩХЬЭЩЭМЫЩI Изэщ.

Псым хэлъ мывитIрэ пэт зонтIэIу.
Лъэпкъ Iущыгъэ:

УФСБ-м къет
Дунейм

щыхъыбархэр

Уэгур и 
лIыгъэщIапIэт

«Хэкум и хъумакIуэхэм» 
нэгъабэ зэфIагъэкIахэр 

ПсыпцIэхэм я 
дунейпсо махуэ

ЕджапIэ 1714-рэ

Курыт школхэр ухуэным, 
ар зэгъэпэщыжыным хуэу-
нэтIауэ лэжьыгъэшхуэ ире-
гъэкIуэкI «Урысей зэкъуэт» 
политикэ партым.

- «УРЫСЕЙ зэкъуэт» партым и 
дэIэпыкъуныгъэкIэ, 2019 гъэм 
щегъэжьауэ къэралым щау-
хуащ школу 1714-рэ. Псори зэ-
хэту абыхэм еджакIуэ мелуа-
ным щIигъу къызэщIаубыдэ-
нущ. Къапщтэмэ, 2025 гъэм 
тIысыпIэ 67 662-м хуэщIауэ 
еджапIэ 80 къызэIуахащ. Ухуэ-
ныгъэщIэхэр тыншыпIэмрэ 
щынагъуэншагъэмрэ я мар-
дэхэм тетщ, - щыжиIащ «Уры-
сей зэкъуэт» партым и Совет 
нэхъыщхьэм и секретарь Яку-
шев Владимир егъэджэныгъэ 
IуэхущIапIэхэр ухуэнымкIэ, зэ-
гъэпэщыжынымкIэ урысейп-
со штабым и зэIущIэм. 

Апхуэдэу абы къызэрыхи-
гъэщамкIэ, 2019 гъэм щегъэ-
жьауэ 2025 гъэ пщIондэ сабий 
гъэсапIэу 1693-рэ къызэIуа-
хащ, абыхэм сабий мин 248-м 
щIигъу екIуэлIэфынущ. 

Егъэджэныгъэ IуэхущIапIэ-
щIэхэр ухуэным къищы нэ-
мыщIауэ, «Урысей зэкъуэт» 
партым школхэмрэ сабий гъэ-
сапIэхэмрэ зэгъэпэщыжыны-
гъэхэр щегъэкIуэкIыным теу-
хуауэ программэ щхьэхуэ 
иIэщ. Абы ипкъ иткIэ, 2022 
гъэм щIыщIэдзауэ 2025 гъэм 
нэ сыху школ мини 6,5-рэ сыт и 
лъэныкъуэкIи зэпэщу зыхуей 
хуагъэзэжащ.

- Къыхэгъэщыпхъэщ, а шко л-
хэм я нэхъыбэр къуажэхэмрэ 

къалэ цIыкIухэмрэ зэрыдэтыр. 
Ар зэфIэдгъэкIа лэжьыгъэхэм 
я процент 64,6-рэ мэхъу. Ехъу-
лIэныгъэ хъарзынэуи къызо-
лъы тэ, - жиIащ Якушев Влади-
мир.

Анэ мылъкум
хохъуэ

Мазаем и 1-м къыщыщIэд-
зауэ цIыхухэм ират социаль-
нэ ахъшэхэр проценти 6,8-кIэ 
индексацэ ящIащ. Апхуэдэ 
хъыбарыр Урысей Федера-
цэм Лэжьыгъэмрэ цIыхухэм 
социальнэ и лъэныкъуэкIэ 
къащхьэщыжынымкIэ и ми-
нистерствэм и сайтым къри-
лъхьащ. 

АБЫ ипкъ иткIэ, анэ мылъку-
ми дэщIыгъужыныгъэхэр иIэ-
нущ. Иджы япэ сабийм па-
пщIэ ятынущ сом мин 737,2-м 
нэблагъэ, етIуанэр къызыхэ-
хъуэ хэм, нэхъапэкIэ кърамы-
та мэ, сом мин 974,1-м нэс яIэ-
рыхьэнущ. 

Сабий къалъхуам зэ ты-
гъуэу хуаутIыпщ ахъшэр сом 
28 773-рэ хъунущ. Къищы-
нэмыщIауэ, бзылъхугъуэ уэн-
дэгъухэм зэ тыгъуэу хуагъэув 
мылъкури сом мин 955,8-м 
нэс хэхъуэнущ, зи ныбжьыр 
илъэс рэ ныкъуэрэ хъуху са-
бийм кIэлъыплъ адэ-анэу лэ-
жьапIэ IэнатIэ пэрытхэм ма-
зэм сом мин 83-м нэблагъэ 
къра тынущ. 

Сабий зиIэ унагъуэхэр дэIы-
гъыным хуэунэтIауэ щыIэ анэ 
мылъкумкIэ программэр 2030 
гъэ пщIондэ лэжьэнущ.

Мазаем и 3,
гъубж

1966 гъэм «Мазэ-9» совет 
с танцыр дунейм щыяпэу Ма-
зэм щетIысэхащ.

1924 гъэм «Красная Кабар-
да» газетым и цIэр «Къэ рэ-             
хьэ  лъ  къ кIэ» жиIэу зэрахъуэ-
кIащ. 

1931 гъэм къалъхуащ уэрэ-
джыIакIуэ цIэрыIуэу щыта, 
КъБР-м и цIыхубэ артист 
 Къуныжь Хьэждал. 

Дунейм и щытыкIэнур
«pogoda.yandex.ru» сайтым 
зэритымкIэ, республикэм 
уэшх къыщешхынущ. Махуэм 
хуабэр градуси 6 - 8, жэщым 
щIыIэр 1 градус щыхъунущ. 

Мазаем и 4,
бэрэжьей

Лышх узыфэм пэщIэтыным 
и дунейпсо махуэщ 

1932 гъэм къалъхуащ жур-
налист, КъБР-м щэнхабзэм-
кIэ щIыхь зиIэ и лэжьакIуэ 
Белгъэрокъуэ Евгение. 

1939 гъэм къалъхуащ тха-
кIуэ, зэдзэкIакIуэ, КъБР-м щэ-
н хабзэмкIэ щIыхь зиIэ и лэ-
жьакIуэ Мэлбахъуэ Елбэрд. 

Дунейм и щытыкIэнур 
«pogoda.yandex.ru» сайтым 

зэритымкIэ, республикэм уэс 
къыщесынущ. Махуэм щIыIэр 
градус 1 - 2, жэщым щIыIэр 
градуси 4 щыхъунущ.

ЗыщIэгупсысыжыну
зэман иIэщ

Лэскэн ЕтIуанэ къуа жэм и щIыпIэ ад-
министрацэм и Iэтащхьэу щыта Уэркъуа-
сэ А.П. илэжьа хабзэншагъэр Урысей 
ФСБ-м и управленэу КъБР-м щыIэм, 
 КъБР-м щыIэ МВД-м я лэжьа кIуэ хэм 
къы зэпаудащ.

ЗЭРАУБЗЫХУАМКIЭ, а къулыкъущIэм 
дэфтэр нэпцIхэмкIэ абы къыпыщIа цIыхум 
и цIэкIэ иригъэтхащ Лэскэн районым хи-
убыдэ щIы Iыхьэ. 

КъБР-м и Лэскэн район судым и унафэ 
къа ру зыгъуэтам ипкъ иткIэ Уэркъуасэ А.П. 
къуаншэу къалъытащ УФ-м и УК-м и 292-
нэ статьям и 2-нэ Iыхьэм къыщыхьа щIэп-
хъаджагъэмкIэ икIи ямыгъэтIысу зы 
илъэс тралъхьащ. 

Хэку зауэшхуэм игъэу-
нэ хуащ лIыхъужь куэд. 
Зэ хэуэ гуа щIэхэм зэ пы-
мыууэ  псэ зэпылъхьэпIэ 
щы хэтащ кхъ ухьлъатэ зе-
хуэ къимы кIуэт хэр. Бийм 
пэщIэтт ахэр, я псэр ха-
лъхьэми,  Хэкур хъумэныр 
я нэры гъы у. Хэку зауэ ш-
хуэм  кх ъу  хь  лъатэзехуэу 
хэта ди зауэлIхэм ящыщщ 
ди республикэм щыщ, Ку-
ба къуа жэм къыщалъхуа 
ТхьэкIумащIэ Абдулыхь. 
Кхъухь лъа тэзехуэ хахуэм 
тетхы хьащ КъБР-м зауэм, 
лэ  жьыгъэм, къару зэщIэ-
у  зэдахэмрэ хабзэхъумэ 
IэнатIэхэмрэ я ветеран-
хэм я советым щIалэ-
гъуалэр хэкупсэу гъэсэ-
ным кIэ и комиссэм и уна-
фэщI ПЩЫБИЙ СулътIан. 
Абы лIыхъу жьым теу-
хуауэ  къиIуатэ гупсысэхэм, дамыгъэ лъапIэу къы хуа-
гъэ фэ щахэм я гугъу зэрищIым, лIыгъэщIапIэ къы-
дитахэм я гукъэкIыжхэм щIэджыкIакIуэхэр щыгъуазэ 
фыхудощI. 

ГВАРДИЕМ и лейтенант нэхъыжь ТхьэкIумащIэ Абд у лыхь 
Куба къуажэм къыщалъхуащ. Еджэным и гур хуэпабгъэр-
ти, я къуажэм икIыурэ Псыхъурей нэс кIуэрт, километ ри 6 
хуэдиз зэпичу. Абы классибл къыщиухауэ, Налшык пе-
дучи лищэм щIэтIысхьэри, ехъулIэныгъэ иIэу щеджащ. Зэ-
реджэм хуэдэурэ, аэроклубми кIуэрт ар. Авиацэм ди-
хьэхри, 1937 гъэм педучилищэр къигъанэри, Ейск гъэма-
хуэ еджапIэм щIэтIысхьащ. Ар къызэрыхихамкIи щыуа-
къым – курсант нэхъыфIхэм хабжэрт. Ейск еджапIэр 
къиух ри, дзэм кIуащ ТхьэкIумащIэр – къулыкъу щищIащ 
Балтикэм, Бэракъ Плъыжьыр зезыхьэхэм я 12-нэ ави-
аэскадриль щхьэхуэм хэтащ. Абы хэта кхъухьлъатэзехуэхэр 
1939 гъэм япэу япэувауэ щытащ белофиннхэм. Зэ хэуэхэм 
къыщигъэлъэгъуа хахуагъэм папщIэ ТхьэкIумащIэ Аб-
дулыхь къыхуагъэфэщащ «Бэракъ Плъыжь» орденыр. 

1940 гъэм Абдулыхь унэм къагъэкIуэжащ, зыгъэпсэху-
гъуэ пIалъэ иIэти. Абы щыгъуэ унагъуэ диухуащ я къуа жэм 
щыщ бзылъхугъэ Мэлбахъуэ Налжан. Куэд дэмыкIыу Аб-
дулыхьрэ Налжанрэ Ленинград ирагъэжьащ, Абдулыхь 
къулыкъур къыпэплъэрти. 

Мэкъуауэгъуэм и 21-м ТхьэкIумащIэр зыхэт эскадрилым 
зигъэпсэхурт, уэгум ихьэн хуейтэкъым а махуэм. Арщхьэ-
кIэ жэщым къызэщIагъэушащ. Хэку зауэшхуэр къэхъеят…

ТхьэкIумащIэ Абдулыхь яхэхуащ полковник Преобра-
женскэм и авиацэм. Зауэм и япэ махуэхэм щегъэжьауэ 
ТхьэкIумащIэр нэмыцэ фашистхэм япэщIэтащ а гупым 
хэту. Нэмыцэхэм нэрыгъыу яубыдат Балтикэ флотым и 
кхъухьхэр щIрагъэлъэфэныр. Зэхэуэ гуащIэхэм ящыщ 
зым теухуауэ дивизэм и газетым щатхырт: «Мес кхъухь-
лъа тэзехуэ ТхьэкIумащIэр. Абы хахуэу ехъумэ Балтикэм и 
кхъухьхэр. Совет информбюром и пщыхьэщхьэ хъыбар-
хэм 1941 гъэм шыщхьэуIум и 5-м къызэритамкIэ, Ейск 
авиа эскадрилым и кхъухьлъатэзехуэхэу, Балтикэ флотым 
хэту хым тетхэм бийр хагъащIэрт хахуэу. Кхъухьлъатэзехуэ 
ТхьэкIумащIэм уэгум щекIуэкIа зэхэуэ гуащIэхэм щы-
хигъэщIащ бийм и «Ю – 88» кхъухьлъатищ». Шыщ хьэу Iум 
и 28-м а газетым щатхащ мыпхуэдэу: «Ди кхъухь лъатэзехуэ 
лъэщхэм хым щIрагъэлъэфащ бийм и транспортитху. Ди 
зауэлIхэу Смирнов, ТхьэкIумащIэ, Годунов сымэ нэмыцIэ 
кхъухьлъатищ къраудыхащ». 

Абдулыхь къулыкъу къыдэзыщIахэу Нижний Новгород 
щыщ Сутырин Б. Н.; Евпаторием щыщ Румянцев Д. А.; Ал-
ма-Аты щыщ Петров Г. С. сымэ я гукъэкIыжхэм къазэ ры-
хэщыжымкIэ, ТхьэкIумащIэр хахуэт, къикIуэт зымы щIэт, 
фашистхэм щысхь яхуиIэтэкъым, зыхэт гупым фIыуэ къа-
лъагъурт. Абы и псалъэр ялъытэрт къулыкъум къы ды-
хэтхэм». ТхьэкIумащIэм и лIыгъэм щыхьэт техъуэрт Лени-
нэм и орденыр къызэрыхуагъэфэщари. Абы щыгъуэ дэф-
тэрым итт мыпхуэдэу: «ТхьэкIумащIэр зэхэуэ 185-м хэтащ, 
абыхэм ящыщу 35-м жэщу. Уэгум щызауэу 1941 гъэм ба-
дзэуэгъуэм и 8-м «Ю-88» кхъухьлъатэр къриу дыхащ. Ба-
дзэуэгъуэм и 9-м Церель хытIыгум деж къыщриудыхащ 
аргуэру зы «Ю-88». Бийм я тIасхъэ щIихыну кIуауэ,  «МЕ - 
109» кхъухьлъатищым яIущIэри, зэхэуэ хэхуащ, абыхэм 
ящыщу зыр къриудыхащ. Уэгу зэхэуэ гуа щIэхэм тIэунейрэ 
уIэгъэ щыхъуащ. 1941 гъэм шыщхьэуIум и 2-м и кхъухь-
лъатэм мафIэ къыщIэнауэ, къетIысэхащ». 

1942 гъэм фокIадэм и 21-м ТхьэкIумащIэ Абдулыхь къы-
хуагъэфэщащ «Бэракъ Плъыжь» орденыр. Абы теу хуа 
унафэм Iэ щIидзащ Хы фIыцIэ флотым и дзэ - уэгу къа-
рухэм я унафэщIым. 

1943 гъэм шыщхьэуIум и 23-м ТхьэкIумащIэр бийм и 
кхъухь лъатэзехуэхэм щахуэзащ уэгум. Абдежым уIэгъэ 
хьэлъэ щыхъуащ. ПсэзэпылъхьэпIэм иту и кхъухьлъатэр 
щIылъэм къигъэтIысащ. ЩIэхыу госпиталым нагъэса пэт-
ми, зауэлIым и уIэгъэр мыхъужынт…

ТхьэкIумащIэ Абдулыхь уэгум ихьащ 415-рэ, зэхэуи  100-м 
щIигъум лIыгъэ щызэрихьащ, бийм и кхъухьлъатэ 11 къри-
удыхащ. Лениным и орденыр, «Бэракъ Плъыжь» орде-
ниплI къыхуагъэфэщащ. 

ЗауэлIым и Iыхьлыхэм яхъумащ абы къулыкъу къы-
дэзыщIахэм я письмохэр. Абыхэм ящыщ зым, Румынце-
вым ейм, итщ мыпхуэдэу: «Орёл-18»-т и цIэ лейр. Уафэгум 
бийр щыхигъащIэрт зэпымыууэ. Фашистхэм яте кIуауэ 
щIылъэм къетIысэхыжырт, апхуэдэу екIуэкIын хуейуэт 
зэрыдигугъэри. Новороссийск, Кърым, Темрыкъуэ - а 
щIыпIэхэм я уафэгур и зекIуапIэт ди бгъэ уардэ ТхьэкIума-
щIэ Абдулыхь». 

ГЪУЭТ Синэ. 

ЩIы Хъурейм тет къэрал 
псоми илъэс къэс зэдагъэ-
лъапIэ псы-псыпцIэхэм я ду-
нейпсо махуэр. 

ЗИ ГУГЪУ тщIы щIыпIэхэр 
зи хэщIапIэ псэущхьэхэмрэ 
абы хэм щес къуалэхэмрэ къ ы -
зэтегъэнэнымкIэ мыхьэнэш-
хуэ зиIэу къабжащ 1971 гъэм 
мазаем и 2-м Ираным и Ма-
зендеран хэгъэгум хиубыдэ 
Рамсар къалэм щызэрихьэ-
лIахэр псы-псыпцIэ щIыпIэхэм 
ехьэлIауэ зэрыщызэгурыIуауэ 
щытар. Дунейпсо махуэ ар 
щыхъуар 1977 гъэм къыще-
гъэжьауэщ. «Рамсар конвен-
цэ» зыфIащам Iэ щIэзыдза 
къэрали 173-м Урысей Феде-
рацэри яхэтщ. 

ПсыпцIэхэр ящыщщ ди пла-
нетэм и биологие зэмы лIэу-
жьыгъуагъэм хезымыгъэ-
гъэщI, щIыуэпсыр зэпIэзэрыту 
къы зэтезыгъанэ къэщIыгъэ-
къэунэхугъэ телъыджэхэм. 

БлэкIа мыжыжьэм къы-
зэры хэщыжымкIэ, 1975 гъэм, 
СССР-м и Правительствэм и 
унафэкIэ, ди къэралым «Рам-
сар щIыпIэу» 12 къыщагъэу-
нэхуауэ щытащ. Абыхэм ящы-
щу РСФСР-м и щIыналъэм 
къы щызэрагъэпэщар 3 къу-
дейт. А мащIэр и тегъэщIа-
пIэу, УФ-м и Правительствэм 
1994 гъэм и фокIадэм къищта 
унафэм кърикIуэу, ди къэра-
лым «Рамсар щIыпIэу» къы-
щызэIуахам я бжыгъэр 38-м 
нагъэсащ. Абыхэм, псори зэ-
хэту, гектар мелуани 10,7-м 
щIигъу къызэщIаубыдэ. 

Ди къэралым и мызакъуэу, 
Европэ псом щынэхъ ин ды-
дэу къалъыта Васюган псып-
цIэм километр мин зэбгъузэ-

«Хэкум и хъумакIуэхэр» фондым 
Къэбэрдей-Балъкъэрым щиIэ щIы-
налъэ къудамэм щызэхалъхьэжащ 
нэгъабэ зэфIагъэкIахэр. IуэхущIа-
пIэр мэлажьэ 2023 гъэм и гъэмахуэ 
лъандэрэ. Ар къызэрагъэпэщащ 
 УФ-м и Президентым и УнафэкIэ.

«ХЭКУМ и хъумакIуэхэр» фондым и 
щIыналъэ къудамэм и лэжьакIуэхэр 
дзэ Iуэху хэхам и ветеранхэмрэ абыхэм 
я унагъуэхэмрэ доIэпыкъу псэуны-
гъэм, медицинэ хуэIухуэщIэм теу-
хуауэ. Дзэ Iуэху хэхам и ветеранхэу 
фэбжь зыгъуэтахэм е уIэгъэ хьэлъэ, 
гъэ хъужыгъуей зиIэхэм я узыншагъэр 
зэфIагъэувэжын папщIэ зыхуеинухэм-
кIэ зыщIагъакъуэ, хуей щыхъукIэ, я 
псэупIэхэр ныкъуэдыкъуэхэм хуэщIауэ 
хузэрагъэпэщ, унэм щыкIэлъыплъы-
нухэр ирагъэбыдылIэ, санаторэхэм 
зыщрагъэгъэпсэху, лэжьапIэ къагъуэ-
тынымкIи ядоIэпыкъу. Фондым и нэIэм 
щIэт зауэлI 600-м ящыщу 400-р мэ-
лажьэ. Языныкъуэхэр IэнатIэ Iутщ, ад-
рейхэр зи щхьэ хуэлэжьэж хьэ ры-
чэтыщIщ. Зи IэщIагъэ зыхъуэжыну 
 хуейхэр нэгъуэщI Iуэхум хурагъаджэ. 
Фон дым и психологхэр зауэлIхэмрэ 
абыхэм я унагъуэхэм щыщхэмрэ ядо-
Iэпыкъу. Юристым и чэнджэщ хуэны-
къуэхэмядэлажьэ IэщIагъэлIхэри фон-
дым щагъуэтынущ. Псалъэм папщIэ, 
куэдым зыхуагъазэ зауэлIхэм къратын 
хуей ахъэшэм теухуауэ. Абы папщIэ 
зыхуеину тхылъхэр ягъэхьэзырынымкIэ 
ядоIэпыкъу, ахэр здрагъэхьынур жра Iэ. 

Дзэ Iуэху хэхам и ветеранхэр жы-
джэру хэтщ щIалэгъуалэр Хэку лъа-
гъуныгъэм щIэпIыкIыным теухуа Iуэху-

хэм. Тхыдэм и пэжыр хъумэным, лIы-
хъужьхэм я фэеплъыр мыгъэ кIуэ-
дыным и мыхьэнэр зэрыиныр зыхащIэ. 
Дзэ Iуэху хэхам и ветеранхэм фэ-
еплъхэр хуагъэув, дапхъэхэр къыхузэ-
Iуах, я цIэхэр фIащ цIыхухэм я зы-
гъэпсэхупIэхэм, еджапIэхэм «ЛIыхъу-
жьым и партэ» щагъэув. «Хэкум и хъу-
макIуэхэр» нэгъабэ хэтащ зэхыхьэ, 
Iуэху, семинар, зэIущIи 120-м щIигъум.

- Дзэ Iуэху хэхам и ветеранхэм, 
абыхэм я унагъуэхэм, хэкIуэдахэм я 
щIэблэм дыдэIэпыкъунырщ, зрихьэлIэ 
гугъуехьхэр ядэдгъэпсынщIэнырщ ди 
къалэн нэхъыщхьэр. Фондым лэжьэн 
зэрыщIидзэрэ дзэ Iуэху хэхам хэтхэмрэ 
абыхэм я Iыхьлыхэмрэ тхыгъэ мин 
 13-м щIигъу къагъэхьащ. Тхыгъэ 17-м 
иджыри хоплъэ, - жиIащ Дадэ МуIэед. 
- Ди жагъуэ зэрыхъунщи, языныкъуэ 
Iуэху зэIумыбзхэр дызэрыхуейм хуэдэу 
псынщIэу тхузэфIэгъэкIыркъым, ауэ 
зыкъытхуэзыгъазэ дэтхэнэми зэрыхъу-
кIэ дыдоIэпыкъу. Ди IуэхущIапIэр до-
лажьэ МФЦ-м, Медико-социальнэ экс-
пертизэм, Социальнэ фондым. 

Фондым и щIыналъэ къудамэм зэ-
пымыууэ щокIуэкI «ЗауэлIым и адэ» 
сурэт гъэлъэгъуэныгъэр. Ар траухуащ 
къэ ралым къулыкъу хуэзыщIэу псэ-

зэпылъхьэпIэ ихуа зауэлIхэм я адэхэм, 
нэхъыжьхэмрэ щIэблэмрэ я зэпы щIэ-
ныгъэр гъэбыдэным, Хэкум и хъу-
макIуэхэр ягъэсэныр адэхэм я пщэ-
рылъу къызэрынэжым, абыхэм пщIэ 
зэрахуэфащэм, Хэкум къулыкъу хуэ-
щIэным зи щIалэхэр тезыгъэгушхуэ 
адэ хэм яхэлъ шыIэныгъэмрэ бэшэча-
гъы мрэ, зауэлIхэм я лIыгъэмрэ фэе-
плъымрэ зыщамыгъэгъупщэным, гъа-
щIэм и лъапIэныгъэхэм гулъытэ хура-
гъэ щIыным. 

- Гъэлъэгъуэныгъэр зауэлIхэмрэ 
абы хэм я адэхэмрэ пщIэ зэрахуэтщIыр 
къызэрыдгъэлъагъуэ Iэмалщ, - къыхи-
гъэщащ Дадэ МуIэед. – Быныр псом 
япэу зы гъа сэр адэращ, шыIэныгъэмрэ 
пэжыгъэмкIэ щапхъэрэ гъуазэрэ хъу-
ри аращ. Сурэтхэм псалъэншэу 
къытощ гъащIэм щынэхъыщхьэхэр: 
лъагъуныгъэр, жэуаплыныгъэр, фэе-
плъыр, дзэ Iуэху хэхам къикIыжа 
быным зэрыIущIэм и гуфIэгъуэ 
кIэншэр зэраIэ ты фым, хэкIуэда и щIа-
лэм и гуауэр зэригъэвыфым. Хэкум и 
хъумакIуэ тхуэзыгъасэ адэ-анэхэм 
фIыщIэ мыухыж яхудощI. Сурэтхэр 
зэхуэхьэсынымкIэ дэ Iэ пыкъуэгъу хъуа 
псори Тхьэм фигъэпсэу! 

ТЕКIУЖЬ Заретэ.

натIэу 53-м щIигъум зыщиуб-
гъуащ. Ар къызыщыпхив щIы-
гур, Томск, Новосибирск, 
Ом ск щIыналъэхэм хыхьэу, 
Сыбырым и псыежэх нэхъ ин 
ды дэхэм ящыщ Иртышрэ 
Обь рэ я зэхуаку дэтщ. Зэры-
хуа гъэфащэмкIэ, Васюган 
псыпцIэр къызэрыунэхурэ 
илъэс мини 10 дэкIащ, зыщи-
убгъуа и щIыгуми хэхъуэ зэ-
пытщ. 

ИщхьэкIэ зи гугъу тщIа зэу-
хылIэныгъэм ди планетэм тет 
къэрал псори хузэщIегъэуIуэ 
я щIыналъэхэм, я нэхъ ма-
щIэрауэ, зы «Рамсар щIыпIэ» 
къыщызэрагъэпэщыным. А 
Iуэхум гулъытэ зэрыхуащIым 
и щыхьэт къэтхьынщ. 

2025 гъэм и пэщIэдзэм къы-
зэрабжамкIэ, ди планетэм 
«Рам сар щIыпIэу» 2500-м 
щIи гъу щыхагъэунэхукIащ. 
Абы хэм псори зэхэту гектар 
мелуан 241-м нэблагъэ яубыд. 
Абы щыгъуэми, ди планетэм 
псы-псыпцIэ щIыпIэу къыща-
хутам, псори зэхэту, и щIы 
щхьэфэм и проценти 6-м, е 
нэ гъуэщIу жытIэмэ, гектар 
мелуан 570-м нэблагъэм зы-
щаубгъуащ. 

Биологхэм зэрыхуагъэфа-
щэмкIэ, 2026 гъэм яужькIэ, 
ЩIы Хъурейм тесыну цIыхухэм 
ящыщу мелард 1,8-р щыпсэу-
нущ псыр хуабжьу къаще-
мэщIэкI къэралхэм е щIына-
лъэхэм. Абы къыхэкIыуи гу-
рыIуэгъуэщ псы-псыпцIэ щIы-
пIэхэм я мыхьэнэр кIуэ пэтми 
нэхъ ин хъууэрэ зэрекIуэкIы-
нур. 

ПсыпцIэхэр шэдылъэ-фIея-
лъэу нэхъыбэм къалъытэ. 
Арщ хьэкIэ, биологхэм зэрыт-
ра гъэчыныхьымкIэ, апхуэдэ 
Iуэ ху еплъыкIэр пэжым 
 пэIэ щI эщ. ЖытIам дэщIыдгъу-
жы н щи, «уэрыжь» псори 
 гъуэ талъэкъым, уеблэмэ я 
нэхъы бэр псы къабзэм и зэтеIы-
гъапIэщ. IэщIагъэлIхэм къы -
зэрабжамкIэ, «къызэрыгуэкI» 
хыжьейхэм ярыт псыр, ику 
иту, илъэс 17-м и кIуэцIкIэ зэ-
хъуэкIа хъумэ, псыпцIэхэм 
къызыщыпхивхэр илъэси 5-м 
къриубыдэу къощIэрэщIэж. 

КЪУМАХУЭ Аслъэн.

ПцIым фIым
ухуишэркъым

Урысей ФСБ-м и управленэу КъБР-м 
щыIэм, КъБР-м щыIэ МВД-м я лэжьа-
кIуэхэм экономикэм пыщIа щIэпхъа-
джагъэхэм ехьэлIа къэлъыхъуэныгъэ-
хэр ирагъэкIуэкIыу къыщIагъэщащ ком-
мерческэ IуэхущIапIэм и унафэщI Къан-
щауэ Р.Р. зэрихьэ хабзэншагъэр – ар 
пы щIащ кредит къратыным ехьэлIа 
гъэп цIагъэм.

ЗЭРАУБЗЫХУАЩИ, цIыхубзым банкым 
Iэригъэхьащ зи унафэщI IуэхущIапIэм и 
финанс-хозяйствэ щытыкIэм теухуа хъы-
бар нэпцIхэр икIи щIыхуэу сом мелуани 5 
къратащ. 

КъБР-м и Налшык къалэ судым и унафэ 
къару зыгъуэтам ипкъ иткIэ Къанщауэ 
Р.Р. къуаншэу къалъытащ УФ-м и УК-м и 
159.1 статьям и 3-нэ Iыхьэм къыщыхьа 
щIэпхъаджагъэмкIэ икIи зы илъэсрэ ма-
зитIрэ тралъхьащ.

Къалэ цIыкIухэм зрагъэужь
(КIэухыр.

ПэщIэдзэр 1-нэ нап.)

«Текстиль-Индустрия» Iуэ ху -
щIапIэм цIыхухэр лэжьы-
гъэкIэ къызэрегъэпэщ, щIы-
налъэм и социально-эконо-
микэ зыужьыныгъэмкIи мы-
хьэ  нэшхуэ иIэщ. Депутатхэр 
щыхьэт техъуащ IуэхущIапIэр 
иджырей Iэмэпсымэхэм зэ-
ры рилажьэм, къыщIигъэ-
кIым и фIагъым, абыхэмкIэ 
уры сейпсо, дунейпсо утыку 
уихьэ зэрыхъунум.

Депутатхэм зыщагъэгъуэ-
защ Урысейм нартыху гибрид 
жылэхэр къыщыщIэзыгъэкI-
хэм я нэхъ пашэхэм ящыщ 
«Гибрид СК» IуэхущIапIэм и 
лэжьыгъэм. Мэкъумэш Iэна-
тIэм и зыужьыныгъэм хуищI 
хэлъхьэныгъэм и мызакъуэу, 
къалэ округым щыпсэухэм 
щыщхэр абы IэнатIэкIэ къы-
зэ рызэригъэпэщым мы хьэ-
нэшхуэ иIэщ. 

Бахъсэн
дыболъагъу

IуэхущIапIэхэм я лэжьы-
гъэм зыщагъэгъуэза нэужь, 
зэIу щIэм щIидзащ. Ар къы-
щызэIуихым, КъБР-м и Пар-
ламентым и УнафэщI Егоро-
вэ Татьянэ жиIащ къалэ 
 цIы кIухэм зегъэужьынымрэ 
защIэгъэкъуэнымрэ къэра-
лым къигъэув къалэн нэ-
хъыщ хьэ хэм зэращыщыр.

- «Къалэ цIыкIухэмрэ тхыдэ 
мыхьэнэ зиIэ жылагъуэхэмрэ 
зегъэужьын» япэ урысейпсо 
зэхыхьэр къыщызэIуихым, 
Уры сейм и Президент Путин 
Владимир къыхигъэщащ ди 
тхыдэмрэ щэнхабзэмрэ нэ-
хъыбэу жылагъуэхэм зэры-
щызэгъэуIуам ипкъ иткIэ, гу-
лъытэ зыхуэтщIыпхъэ Iуэху 
нэ хъыщхьэхэм ар зэращы-
щыр. Иужьрей зэманым Iуэху 
куэд ирагъэкIуэкI къалэ мы-  
и н хэм зегъэужьыным хуэгъэ-
зауэ», - жиIащ Егоровэ Татья-
нэ.

Абы дыщIигъуащ Къэбэр-
дей -Балъкъэрым «къалэ» 
ста тусыр 8-м зэрыщаIэр, абы 
щыщу 6-р «къалэ цIыкIухэм» 
зэ ращыщыр (щыпсэум и 
бжы гъэр мин 50-м нэсу). Ахэр 
Бахъ сэн, Май, Нарткъалэ, 
Тэр ч, Тырныауз, Шэджэм 
къа лэхэрщ. 

- Дэтхэнэри зи зыужьыны-
гъэрэ тхыдэрэ зиIэжщ. ЦIыху-
бэр хъумэным и Iуэхугъуэ нэ-
хъыщхьэхэм ящыщщ къа-

лэхэм, абыхэм мыинхэри яхэ-
ту, зэрызегъэужьыпхъэр, абы 
къыхэкIыу ахэр ущыпсэуну, 
ущылэжьэну, щIэныгъэ щы-
зэб гъэгъуэтыну, медицинэ 
Iуэхутхьэбзэхэр щыбгъуэты-
ну, щIэблэщIэ бгъэсэну тын-
шу щытыпхъэщ, - пищащ Его-
ровэм.

Абы къызэхуэсахэм ягу 
 къигъэкIыжащ республикэм 
и къалиплI пашэ зэрыщыхъу-
ар Къалэ цIыкIухэмрэ тхыдэ 
мы хьэнэ зиIэ жылагъуэхэмрэ 
псэу кIэ тынш къыщызэгъэпэ-
щынымкIэ проект нэхъыфI 
къыщагъэлъагъуэ урысейпсо 
зэпеуэм. 

- Зэхьэзэхуэхэм текIуэны-
гъэ къызэрыщахьар щIына-
лъэ хэм щIэгъэкъуэныфI яхуэ-
хъуащ. Нобэ Бахъсэн къалэм 
дыкъыщIэкIуам и щхьэусы-
гъуэ нэхъыщхьэр ар жыджэру 
зызыужь къалэ мыинхэм зэ-
ращыщырщ. 2019 гъэм зи гу-
гъу тщIа зэхьэзэхуэм ар щы-
текIуэри, кърата ахъшэ сау-
гъэтымкIэ нобэ ди нэкIэ 
 зэд гъэ лъэгъуа жыг хадэ зы -
гъэпсэхупIэр яухуауэ щытащ. 
Къалэм дежкIэ мыхьэ нэш хуэ 
зиIэ IуэхущIапIэ зэмы лIэу-
жьыгъуэхэм дыщыIащ, я 
 ехъулIэныгъэхэми жылэ дэ-
сыр зыIууэ гугъуехьхэми зы-
щыдгъэгъуэзащ. Къыхэзгъэ-
щыну сыхуейт лъэпощхьэпо-
хэр щыIэми, Бахъсэн къалэ 
округым лъэныкъуэ зэхуэ мы-
дэхэмкIэ зыужьыныгъэфIхэр 
къызэригъэлъагъуэр, - жи-
Iащ КъБР-м и Парламентым 
и УнафэщIым. 

ЕхъулIэныгъэхэмрэ 
мурадхэмрэ

Бахъсэн къалэ округым и 

щIыпIэ администрацэм и Iэ-
тащхьэ Мамхэгъ Хьэчим къы-
теувыIащ къалэм и теплъэр 
егъэфIэкIуэным, хьэрычэт 
Iуэхум, егъэджэныгъэм зе-
гъэу жьыным, цIыхухэм я 
псэукIэр тыншу къахузэгъэ-
пэщыным ехьэлIауэ ирагъэ-
кIуэкI лэжьыгъэм. 

«Къалэм тыншыпIэхэр 
къыщызэгъэпэщын» феде-
ральнэ Iуэхум ипкъ иткIэ, 2018 
гъэм зэIузэпэщ ящIащ пщIан-
тIэ 41-рэ. ЗэхъуэкIыныгъэфI-
хэр къыщыхъуащ узынша-
гъэр хъумэнымкIэ IэнатIэми. 

«ГъащIэ кIыхь узыншэу» 
лъэпкъ Iуэхум хыхьэу, зэра-
гъэпэщыжащ Бахъсэн къа-
лэм и поликлиникэ №1-мрэ 
Дыгулыбгъуей къуажэм и по-
ликлиникэ къудамэ №2-мрэ. 

ЩIыпIэ администрацэм гу-
лъытэ хэха хуещI щIэблэр 
гъэсэным, егъэджэныгъэм и 
IэмалыфIхэр къэгъэсэ бэпы-
ным. А лэжьыгъэм хиубыдэу, 
зыхуей хуагъэзащ курыт 
еджапIэ №9-р. 

2025 гъэм курыт школ 
 №7-м  ухуэныгъэщIэ къыпа-
щIыхьащ, метр зэбгъузэнатIэ 
160-м щIигъу къызэщIиубы-
дэу. Сабии 140 зыщIэхуэн гъэ-
сапIэ яухуэн щIадзащ. 2026 
гъэм я мурадщ курыт школ 
№ 5-м и къудамэ №3-р зы-
хуей хуагъэзэну. 

Физическэ щэнхабзэмрэ 
спортымрэ зегъэужьыныр 
къа лэм щагъэнэхъыщхьэ нэ-
гъуэщI зы унэтIыныгъэщ. 
Спорт школищ (щIалэгъуалэ 
947-м зыщагъасэу) абы дэтщ. 
2025 гъэм муниципальнэ-
уней зэдэлэжьэкIэкIэ «Фор-
вард» стадионыр яухуащ. 

Мы зэманым иужь итщ 
тхэк вандом зыщыхуагъэсэну 
спорт пэшышхуэм и ухуэны-

гъэм. 2026 гъэм дращIеинущ 
самбэм щыхуагъэсэну унэр, 
футбол джэгупIэ цIыкIур 
яухуэнми иужь ихьэнущ. 

ЩIыпIэ администрацэм и 
Iэтащхьэр къытеувыIащ дзэ 
Iуэху хэхам хэтхэмрэ абыхэм я 
унагъуэхэмрэ защIэгъэкъуэ-
ным хуэгъэзауэ нэгъабэ ира-
гъэкIуэкIа лэжьыгъэм. 

Мамхэгъ Хьэчим теп сэлъы-
хьащ Къалмыкъым и цIэр 
зезыхьэ уэрамымрэ Парк ды-
х ьэпIэмрэ я гъуэгухэр зэра-
гъэпэщыжыну зэрамурадым, 
къищынэмыщIауэ, мы зэма-
ным Бахъсэн псы Iуфэм и 
ижь рабгъу, сэмэгурабгъу 
лъэ  ныкъуэхэр зэрыгъэбыда 
ухуэ ныгъэхэр зэрагъэпэ щы-
жыным зэрелэжьым. Къалэ 
паркымрэ Дыгулыбгъуей 
 къуажэмрэ зэпищIэу, Бахъ-
сэн псым зэрызэпрыкIыну 
лъэ  мы жыр щаухуэну щIы-
пIэри ягъэбелджылагъэххэщ. 

«Къуажэхэм зегъэужьын» 
къэрал программэм хыхьэу, 
зэман гъунэгъум Дыгулыб-
гъуей къуажэм КъБР-м и япэ 
Президент КIуэкIуэ Валерий 
и цIэкIэ иIэ утым зыгъэп-
сэхупIэ къыщызэрагъэпэщы-
нущ. 

2025 гъэм жьы хъуа псыжа-
пIэхэр зэхъуэкIынми къалэм 
щелэжьащ, арщхьэкIэ къалэ 
округым псым ехьэлIауэ 
 гу гъуехь иджыри щыIэщ. 

- Бжьамийхэр жьы зэры-
хъуам и зэранкIэ, псы къы-
щIашым и процент 32-34-р 
цIыхухэм я деж нэскъым. 
«Бахъсэн псыжапIэ» Iуэхум 
ипкъ иткIэ, Бахъсэн муници-
пальнэ щIыналъэмрэ Бахъ-
сэн къалэ округымрэ я бжьа-
мийхэр псы къыщIэшыпIэ 
 нэхъыщхьэм пыщIэным йо-
лэжь, - къыхигъэщащ Ма м-
хэгъым.

Апхуэдэуи гугъуехьхэр яIэщ 
кIэрыхубжьэрыхухэр зэ ры-
даш щIыкIэм епхауэ. «Эколо-
гистика» щIыналъэ IуэхущIа-
пIэм и лэжьыгъэм куэд егъэт-
хьэусыхэ. 

Муниципалитетхэм 
я IуэхукIэ

Май районым и Iэтащхьэ 
Саенкэ Татьянэрэ Тырныауз 
къалэм и щIыпIэ админист-
рацэм и Iэтащхьэ Афашоков 
Азэмэтрэ тепсэлъыхьащ 
 рай он хэм щекIуэкI лэжьы-
гъэмрэ къа гъэлъэгъуа гу гъу-
ехь хь хэм рэ къазэрыщы-
хъуам. Лъэ п къ Iуэхухэмрэ 
къэрал про г раммэхэмрэ зэ-
ра гъэзащIэм, федеральнэ 
щIы хэр му ниципальнэ мылъку 
зэращIым, псыжапIэхэр зэ-
рызэ рахъуэкIым, гъуэгухэм я 
щы ты кIэм, Май щIыналъэм и 
сымаджэщ нэхъыщхьэр 
 зэ  ры зэ гъэ пэщыжыпхъэм, 
нэ г ъуэ щI хэми и гугъу ящIащ. 

КъБР-м и Парламентым 
Законодательствэмрэ щIыпIэ 
унафэр зехьэнымкIэ и коми-
тетым и унафэщI Мэлбахъуэ 
Борис жиIащ къалэ мыинхэм 
я зыужьыныгъэм лъэпощхьэ-
по хуэхъу Iуэхухэр муниципа-
литетхэм я нэхъыбапIэм зэ-
раIэр. Абы къыхигъэщащ 
къа лэхэм я зыужьыныгъэм 
лъэ ныкъуэ псомкIи зэрыб-
гъэдыхьэпхъэр, а Iуэхухэм я 
хэкIыпIэхэм езы жылэдэсхэри 
жыджэру къыхэшэным 
мыхьэнэшхуэ иIэу къызэри-
лъытэр. 

- ЦIыхубэр, хьэрычэты-
щIэхэр, къэралыр дызэщIы-
гъуу дылажьэмэщ къалэ          
хэм я къэкIуэнур дахэ щы-
хъунур, - дыщIигъуащ 
къэпсэлъам.

ЗэIущIэм щыжаIахэмрэ 
къыхалъхьа Iуэхухэмрэ я 
тегъэщIапIэу, хэкIыпIэхэм 
зэре лэжьынур яубзы-            
хуащ.

УФ-м Мэкъумэш хозяйствэмкIэ и 
министерствэм, «Росмолодежь»-м, 
«Урысеймэкъумэшбанк»-м, Урысейм 
и ЩIалэгъуалэм я зэгухьэныгъэм 
къызэрагъэпэща «Я в Агро» пэхуэщIэр 
хуэгъэпсащ къуажэхэм, жылэ мыин-
хэм зегъэужьыным, ахэр къэгъэ-
щIэрэщIэжыным, абыхэм щыпсэу-
гъуафIэ щIыным ди щIалэгъуалэр 
къыхэшэным. А мурадхэм къыхузэ-
рагъэпэща урысейпсо зэхьэзэхуэм 
хэтыну Къэбэрдей-Балъкъэрым 
щыщ хэм лъэIу 70-м щIигъу абы 
ягъэхьащ. 

УРЫСЕЙПСО зэхьэзэхуэм унэтIыны-
гъэ зыбжанэ къызэщIеубыдэ икIи абы-
хэм хэт хъунущ илъэс 14-м къыщыщIэ-
дзауэ илъэс 35-м нэсыху зы ныбжь щIа-
лэгъуалэр. Абы хохьэ «КъэкIуэнур къы-
хэх» - еджакIуэхэмрэ студентхэмрэ, 
«ФIы кIэ зегъэхъуэж» - мэкъумэш-про-
мышленнэ комплексымрэ къуажэ-
дэсхэмрэ, «НэгъуэщIхэри дегъэхьэх» - 
агроблогерхэм, «Уи IэнатIэ къызэгъэ-
пэщ» мэкъумэшым пыщIа хьэры чэ ты-
щIэхэм папщIэ зэпеуэхэр. 

Фигу къэдгъэкIыжынщи, зэхьэзэхуэр 
Iыхьэ зыбжанэу зэхэлъщ. Абы хэты-

нухэм я лъэIухэр къыIахащ 2025 гъэм 
жэпуэгъуэм и 28-м къыщыщIэдзауэ 
2026 гъэм щIышылэм и 20 пщIондэ. А 
пIалъэм къриубыдэу зэпеуэм хэтынум 
къызэгъэпэщакIуэхэм я сайтым зыщ-
ригъэтхын, анкетэр итхын, езым теухуа 
видеоинтервьюр игъэхьын хуеящ. Ар 
япэ Iыхьэрат.

ЕтIуанэ Iыхьэр е къызэрыхах зэ хьэ-
зэхуэр мы гъэм мазаем и кIэм нэсыху 
екIуэкIынущ. Мыбдежым абы хэтыну -
хэм я щIэныгъэр, IэщIагъэмрэ зэфIэ-
кIымрэ зэхуэдэр къыщапщытэнущ, 
къыхаха унэтIыныгъэхэм ятещIыхьауэ.
ИужькIэ, абыхэм къыщахьа балл 
 бжыгъэхэм я рейтингхэр зэхагъэувэ-
нущ. АдэкIэ, зэхьэзэхуэм къыщахьа 
увыпIэм теухуауэ къызэгъэпэща-
кIуэхэм хъыбар абыхэм ирагъэщIэ-
нущ: ещанэ Iыхьэм пхыкIарэ пхы-
мыкIарэ. 

Ещанэ Iыхьэр, кIэух зэхьэзэхуэм и 
Iыхьэ ныкъуэр, ирагъэкIуэкIынущ гъат-
хэпэм и 1-м щегъэжьауэ бадзэуэгъуэм и 
1 пщIондэ. Мыбдежым, зэпеуэм хэтхэр 
нэрылъагъуу зэхуэзэнущ. Финалри ба-
дзэуэгъуэм зэхэтынущ. 

ТОМЭКЪУЭ  Iэдэм.

2026 гъэм гъатхэпэм и 1-м 
щегъэжьауэ УФ-м и аэро-
портхэм цIыхухэм щыхуащIэ 
Iуэхутхьэбзэхэм зэхъуэ кIы-
ны гъэщIэхэр къыхыхьэнущ. 
Ахэр нэхъыбэу ялъэIэсы -
нущ кхъухьлъатэкIэ къэ-
зыкIухэм яIэ хуитыныгъэ-
хэмрэ авиакомпаниехэм я 
къалэнхэмрэ. 

ЗэхъуэкIыныгъэхэр къыхэ-
зылъхьар УФ-м Транспортым-
кIэ и министерствэрщ икIи 
ахэр хуэунэтIащ пассажирхэм 
я тыншыпIэр къызэгъэпэ щы-
нымрэ абыхэм хуащIэ Iуэхут-
хьэбзэхэм къахэкI зэгуры мы-
Iуэныгъэхэр, зэныкъуэкъухэр 
гъэмэщIэнымрэ. 

Псалъэм папщIэ, кхъухь-
лъатэхэм зэритIысхьэ тхы-
лъымпIэ билетхэм хуэдэуи 
бжыгъэ лъабжьэ зиIэ дэф-
тэрхэми (смартфонхэмрэ 
план шетхэмрэ ярытхэм) дя-
пэкIэ къару яIэнущ, абыхэмкIэ 
узекIуэ хъун хуэдэу. 

Апхуэдэуи, цIыхухэр зыпэп-
лъэ рейсым зыщиIэжьэм деж, 
пассажирхэр ягъэшхэн, псы е 
Iэмал имыIэу зыхуей апхуэдэ 
зыгуэрхэр иратын, хьэ щIэщ-

хэм щIагъэтIысхьэн е билет 
уасэхэр хуапшыныжын щы-
щIадзэну зэманыр ягъэбел-
джылащ. ЖыпIэнурамэ, сы-
хьэт ныкъуэ нэхърэ нэхъы-
бэкIэ кхъухьлъатэм зиIэжьэ-
мэ, билет уасэр къыIахыжыну 
хуитщ абыхэм, а Iуэхутхьэб-

зэм адэкIэ хуэмыныкъуэжмэ.
ЦIыхухэм IэмалыншагъэкIэ 

билет уасэр къыIахыжын хуей 
щыхъу щытыкIэхэм ехьэлIауэ 
унафэ щхьэхуэхэри щыIэщ. 
Псалъэм къыдэкIуэу, авиа-
компаниехэм пассажирхэр 
щагъэгъуэзэн хуейщ, ахэр 

къэ сымаджэ нэужь е нэ-
гъуэщI щхьэусыгъуэхэм щхьэ-
кIэ, ахъшэр абыхэм зэрыра-
тыжыну щIыкIэхэм ехьэ лIауэ 
щыIэ хабзэхэм. Ап хуэдэ щIы-
кIэкIэ, цIыхухэм ахъшэр яфIэ-
кIуэдынкIэ щыIэ шынагъуэр 
нэхъ мащIэ мэхъу.

Сабий зи гъусэу кхъухьлъа-
тэр къэзыгъэсэбэп унагъуэ-
хэм ехьэлIауэ зэхъуэкIыны-
гъэхэри къыхалъхьащ. Пса-
лъэм къыдэкIуэу, ахэр зэб-
гъурысу кхъухьлъатэм исыну 
Iэмал яIэнущ, абы щхьэкIэ 
лейуэ пщIэи щIамыту. 

Апхуэдэуи, унафэ щхьэ хуэ-
хэр щыIэщ пщIэ щIамыту 
хьэпшыпу кърашэкIынум и 
хьэлъагъ хъунум теухуауи.

УФ-м и Къэрал Думэм и де-
путат Якубовский Александр 
зэрыжиIамкIэ, а хабзэщIэхэм 
щынэхъыщхьэр пассажирхэм 
я хуитыныгъэр хъумэнымрэ 
авиакомпаниехэм я къалэн-
хэр зэхэщIыкIыгъуэу убзыху-
нымрэщ, абыхэм я зэхуакум 
къыдэхуа зэгурымыIуэныгъэ-
хэмрэ псалъэмакъхэмрэ гъэ-
мэщIа хъун щхьэкIэ. 

БЭБЭЧ  Мысост.

КъБР-м кредит цIыкIу-
хэр зыт и фондым рес-
публикэм и хьэрычэт Iэ-
натIэ мащIэмрэ куры-
тымрэ хэт IуэхущIапIэ-
хэм щIыхуэу 74-рэ 
нэ гъабэ яритащ, псори 
зэ хэту сом мелуан 40,9-
рэ хуэзэу.

Къэбэрдей-Балъкъэ-
рым Экономикэ зыу жьы-
ныгъэмкIэ и министерст-
вэм къызэритамкIэ, а 
бжыгъэм щыщу 25-р я 
щхьэ хуэлэжьэжыну зе-
зыгъэтхахэм, 35-р - уней 

«Промышленностымрэ сатум -
рэ зегъэужьын» къэрал про-
граммэм ипкъ иткIэ 2026 гъэм 
Къэбэрдей-Балъкъэрым и про-
мышленнэ IуэхущIапIэхэм къэрал 
дэIэпыкъуныгъэ зэхуэмыдэхэр 
ира тынущ. Абыхэм хохьэ КъБР-м 
и ШэсыпIэ фондым худэчых зы -
хэт и кредитхэр иратыныр, обо-
рудованэщIэ къащэхуахэм тра-
гъэкIуэда мылъкум и Iыхьэ гуэр-
хэр яхуэпшыныжыныр, нэгъуэщI-
хэри. 

КЪЭРАЛ бюджетым къыхэкIыу а 
Iуэхугъуэхэм папщIэ сом мелуан 
48,3-рэ республикэм къыIэры хьа-
кIэщ, щIыналъэ бюджетми сом 
 мелуан 15 къыхэкIащ. Ахъшэм щы-
щу сом мелуан 42,2-р КъБР-м и 
ШэсыпIэ фондым игъэлэжьэнущ, 
адрей къэнар оборудованэщIэ 
 къащэхуам трагъэкIуэдам хуагъэ-
кIуэжынущ.

КъБР-м и ШэсыпIэ фондым и нэ-
Iэ щIэту лажьэ, промышленностым 
зегъэужьынымкIэ республикэм и 
ЩIыналъэ фондым и мылъкур сом 
мелуан 250-м щIригъэгъуащ, УФ-м 
Промышленностымрэ сатумкIэ и 
министерствэм илъэс къэс иригъэ-
кIуэкI зэхьэзэхуэхэм щиIа ехъулIэ-
ныгъэхэм я фIыгъэкIэ.

Мыдрейуэ, къэрал дэIэпыкъуны-
гъэм къызэщIеубыдэ промыш-
леннэ IуэхущIапIэхэм я проектхэм         
я дэтхэнэ зы Iыхьэри: щIырэ ухуэ-
ныгъэхэмрэ къэлъыхъуэным къы-
щыщIэдзауэ инфраструктурэмрэ 
оборудованэщIэхэмрэ къызэращэ-
хуа мылъкум и Iыхьэ гуэрхэр хуэп-
шыныжыным нэсыху, апхуэдэуи, 
лэжьакIуэхэмрэ IэщIагъэлIхэмрэ 
гъэхьэзырыныр.

ХЬЭЩЫКЪУЕЙ  Олег.

ХабзэщIэхэр къыхалъхьэКъуажэхэр къагъэщIэрэщIэжын мурадкIэ

Гулъытэ
щхьэхуэ
ягъуэт

Уней IуэхущIапIэхэм 
нэхъыбэ къащтэ

IуэхущIапIэхэм, 14-р - юр-
лицохэм къащтащ.

Нэгъабэ фондым ахъ-
шэу къыIахам и процент 
47-м щIигъур е сом мел-
уан 29-рэ мини 120-р уней 
IуэхущIапIэхэм къащтащ. 
Я щхьэ хуэлэжьэжыну зе-
зыгъэтхахэм сом мелуани 
4-рэ мин 975-рэ, юрлицо-
хэм - сом мелуан 15-рэ 
мин 850-рэ къалъысащ. 

Статистикэм къызэри-
гъэлъагъуэмкIэ, кредит 
цIыкIухэм хуэдэ нэхъыбэу 
къэзыщтар мэкъумэш хо-
зяйствэм, сатум, ерыс-
къы хэкIым елэжь, дэрб-
зэрым, хьэлъэхэр гъэIэп-
хъуэным, Iуэхутхьэбзэхэр 
цIыхухэм яхуэщIэным пы-
щIахэращ. 

КЪУЭЖЬЕЙ  Iэмин. 

- Каринэ, уэ Бахъсэн къа-
лэм «Сабий творчествэмкIэ 
унэм» ущолажьэ. Нэхъы-
бэми укъызэрацIыхур уэ-
рэд жыIэнымкIэ гъэсакIуэ 
Iэзэущ, ауэ куэд щIакъым 
пси холог IэщIагъэри зэры-
зэ бгъэгъуэтрэ. Абы узэ ры-
хуэкIуам и гугъу уэзгъэ-
щIынут.

- Си шыпхъу нэхъыжьыр 
уни верситетым щыщIэсым 
илъэс къэс КъБКъУ-м щра-
гъэкIуэкI «Студент гъатхэ» 
фес тивалым уэрэд щыжи-
Iэрти, ежьу хуейт. Къызэлъэ-
Iуащ, сщIыгъуу уэрэд жыIэ 
на кIуи, жиIэри. Сэ курыт 
еджапIэм сыщIэст абы щы-
гъуэ. Уэрэд жытIэну тфIэфIт, 
ауэ зэи музыкэм дыхуеджа-
тэкъым. СыкIуащ, сыхэтащ, 
хъарзынэуи зыкъэдгъэлъэ-
гъуащ. Абдежым къызгуры-
Iуащ уэрэд жысIэну, абы сы-
хуеджэну сызэрыхуейр. Ку-
рыт еджапIэр къэзухщ, уни-
верситетым сыщIэтIысхьэри, 
балигъ сыхъуами, музыкэм-
кIэ школым зезгъэтхри, а тIур 
зэблэзгъэкIыу седжащ. Сы-
зыхуеджар химие щIэныгъэ-
рами, университетыр къэзу-
ха нэужь, «ХъыбарыщIэхэр» 
адыгэ бзэкIэ езгъэкIуэкIыу 
 диктор IэщIагъэм сеплъащ. 
Иужь кIэ, «Зикомбо» заводым 
и лаборанту сы лэ жьащ, итIа-
нэ Бахъсэн къалэм дэт 4-нэ 
курыт еджапIэм социальнэ 
гъэсакIуэу срагъэблагъэри, 
илъэс зыбжа нэ кIэ сыщыIащ. 
Сабийхэм садэлэжьэну, дауэ-
дапщэ гуэр хэм хуэзгъэ хьэзы-
рыну, теп лъэгъуэхэр згъэувы-
ну зэ рысфIэфIым гу лъитащ 
ди унафэщI Багъэтыр Ма-
ринэ, икIи макъамэмкIэ гъэ-
сакIуэу зэрихъуэкIащ си лэ-
жьыгъэр. Мис абы щыгъуэ 
къызгу ры Iуэпащ - си пIэ си-
уващ! СфIэфIт сабийхэм 
 сахэтыну, абыхэм зэрыза-
хъуэжым сы кIэлъыплъыну. 
Иджыри социальнэ гъэса-
кIуэу сы щы щытам гу лъыстат 
хуэмыщIа унагъуэхэм къы-
щыхъу, гуныкъуэгъуэшхуэхэр 
зиIэ, адэ-анэр зытеплъэкъукI 
сабийхэм я дзыхь къыза-
гъэзу, я гукъеуэхэр къысхуа-
Iуатэу. Сэри ахэр къызгу-
рыIуэрт, къэзгъэдэIуэфырт. 
ЕджапIэм ще кIуэкI лэжьы-
гъэм къесшалIэу, уэрэд жез-
гъэIэу, утыку къисшэурэ, 
 зыкъаужьыжу, нэ рылъагъуу 
къэ щIэращIэу къысщы-
хъуащ. 

- ЗэрысщIэмкIэ, уэрэд 
жыIэнымкIэ къалэ, щIына-
лъэ, республикэ зэпеуэхэм 
увыпIэ нэхъыщхьэхэр къы-
щахьащ уи гъэсэнхэм. 
 Къи щынэмыщIауэ, «Голос» 
уры сейпсо зэпеуэм мызэ-
мытIэу кIуаи яхэтащ. 

- Пэжщ. Сыт хуэдэ зэпеуэ 
дыкIуами, хьэщIэ лъапIэ хэр 
къытхуэкIуэу концерт про-
граммэ дгъэхьэзырами, псо-
ми ягу къинэу зыкъагъэлъа-
гъуэрт ди сабийхэм. Япэ 
 увы пIэм и закъуэ мыхъуу, 
гран-при къытхуагъэфащэу 
дыкъэгъуэгурыкIуащ. «Го-
лос» проектым кIуахэри ди-
Iэщ, курыт еджапIэм уэрэд 
жыIэным зыщыхуигъэсауэ, 
нобэ сценэм ит, артист хьэ-
зыр хъуахэри ди куэдщ. Ап-
хуэдэщ, псалъэм папщIэ, 
Къэ зэр Алибэч, Дрогуэ Ло-
рианнэ. Къапщтэмэ, сабий-
хэр псори зэчиифIэ защIэу, гу 
къабзэу, нэIурыту дунейм 
къытохьэ. Дэтхэнэми нэхъ 
 зы хуэIэижь гуэр къыдалъху. 
Мис ар и чэзум къэпхутэрэ, 

                               Си  гур  зэIухауэ
сабийм  сыт  щыгъуи  сыпожьэ

цIыкIу щIыкIэ удэлэжьэн 
щIэб дзэмэ, дэтхэнэми цIыху 
те лъыджэ къыхэкIыфыну бы-
дэу си фIэщ мэхъу. 

- Курыт еджапIэм къы щы-
щIэбдзами, Бахъсэн къалэм 
Сабий творчествэмкIэ и 
унэрщ иджы ущылажьэр, 
уэрэд жыIэнымкIэ гъэса-
кIуэу. Абы къыдэкIуэуи пси-
хологием узэрыхуеджэжа-
ми сыщыгъуазэщ. А тIур 
щхьэ зупхын хуей хъуат, Ка-
ринэ?

- Курыт школым сыщы щы-
лажьэм, уэрэд жыIэнымкIэ 
гупжьей къызэIусхат, уэрэд 
жы зыIэну хуей сабийхэм му-
зыкэмкIэ дерсхэр къаймэ-
щIэкIыу къэслъытэри. Абы 
щыгъуэ гу лъыстат психоло-
гие, зыужьыныгъэ я лъэны-
къуэкIэ сэкъат зиIэ цIыкIухэр 
а гупжьейм куэду къы зэ-
рыкIуэм. Слъагъурт абыхэм 
заужьынымкIэ, я гур утIып-
щауэ псэунымкIэ музыкэм 
мы хьэнэшхуэ зэриIэр, а дерс-
хэм апхуэдэ сабийхэр «зэ-
рыщыгъагъэр». Абыхэм ящы-
гъупщэ хуэдэт зыгъэгузавэр, 
зыгъэнэщхъейр, зыщы шы-
нэр. Ябгъэдэслъхьэ псори 
яфIэгъэщIэгъуэнт, гуфIэрт, 
уеблэмэ насыпыфIэу уаIуп-
лъэрт. Мис абы щыгъуэ хьэ-
къыу спхыкIащ - сэ сыхуейт 
нэгъуэщI зыгуэрым сыхуе-
джэжыну, апхуэдэ сабийхэм 
садэлэжьэн, я гъащIэм фIы и 
лъэныкъуэкIэ зезгъэхъуэжын 
папщIэ. Сытегушхуэри, педа-
гог-психологыу седжэжыну 
Педагогикэм, психологием, 
физкультурэ-спорт егъэ джэ-
ныгъэмкIэ КъБКъУ-м и ин-
ститутым и магистратурэм 
сы щIэтIысхьащ. А институ-
тым и унафэщI Михайленкэ 
Ольгэ си IуэхущIафэм къы-
щIэупщIэщ, нэхъ гъунэгъуу 
сызригъэцIыхури, инклюзие 
психологием, сабий узын-
шэхэри сымаджэхэри зэдэ-
гъэ лэжьэн, зэхэгъэтын хуей-
уэ къэзылъытэ щIэныгъэм, 
нэхъ сыхэзэгъэну фэ къы-
зиплъащ. КъызэрыщIэкIам-
кIи, щыуатэкъым. Пэж дыдэу, 
си гум къыдыхьащ а унэ тIы-
ныгъэр. 

- Ди жагъуэ зэрыхъунщи, 
зи узыншагъэм сэкъат иIэу 
къалъху сабийхэм я бжы-
гъэр хэхъуэ зэпытщ… 

- Ауэ абы къикIыркъым яху-
зэфIэмыкIыну къэтлъытэу ап-
хуэдэхэм делIэлIэн хуэмей-
уэ. Мис ар хьэкъыу зыпхыд-
гъэкIыпхъэщ. Дэ, егъэджа-
кIуэ хэмрэ гъэсакIуэхэмрэ зэи 
хуэмыдэжу лэжьыгъэшхуэ ди 
пщэ къыдохуэ а Iуэхугъуэр 
къэплъытэмэ. А цIыкIухэм 

зед гъэужьын, я гур утIыпща-
уэ, хуиту цIыхухэм яхэту ед-
гъэсэн хуейщ. 

- Сабий творчествэмкIэ 
унэм ущрагъэблэгъар сыт 
щыгъуэ, Каринэ?

- Магистратурэм сыщIэсу, 
Бахъсэн къалэм дэт Сабий 
творчествэмкIэ унэм и уна-
фэщI Зеущэ Алёнэ лэжьапIэ 
къысхуигъэлъэгъуащ. Сы-
зоплъэкIыжри, нэрылъагъу 
сщохъу: дэнэкIэ згъэзами, 
сыт хуэдэ лэжьыгъэм зез-
пщытами, лъагъуэ псоми 
сызрашэлIэжыр а IуэхущIа-
пIэрат. Сабий творчествэмкIэ 
унэм щылажьэхэр къыха-
щыпыкIам хуэдэу зи IэщIа-
гъэм хуэIэижь, гууз-лыуз зиIэ 
гъэсакIуэфI защIэщ. Зэгу-
рыIуэмрэ пщIэ-нэмысымрэ 
зи гъуазэ гуп сакъыхэхуащ, 
фIыуэ слъагъу IэщIагъэм сы-
пэрытщ, си гъэсэнхэм я ехъу-
лIэныгъэм сригушхуэу соп-
сэури, сэ нэхъ насыпыфIэ 
щы мыIэу къысщохъу. Мыб-
деж сабий зэчиифIэхэм я 
 зэ фIэкIхэм зыщыдогъэужь, 
 гъуэгу дахэ тыдогъэувэ, щIэ-
гъэкъуэн дахуохъу. ФIыщIэ  
ин хуэсщIыну сыхуейт и лэ-
жьыгъэм гурэ псэкIэ бгъэдэт 
ди унафэщIым. Зеущэ Аленэ 
дзыхь къысхуи щIам и закъуэ 
мыхъуу, сыт хуэдэ лэжьыгъэ 
къет хьэ жьэми и къару  къихь 
къимыгъанэу зыкъыт щIе-
гъакъуэ, пса лъэкIи IуэхукIи 
дамэгъу къытхуохъу. Ап-
хуэдэу, илъэсищ ипэ, 2023 
гъэм, «Росмолодёжь. Гран-
ты» зэхьэзэхуэм дызэрыщы-
текIуам и фIыгъэкIэ, «Макъа-
мэр гъащIэм и макъщ» зы-
фIэтща Iуэхур пхыд гъэ кIы-
фащ. Гуп дыхъуу дызэлэжьа 
проектым саугъэт къыпэ-
кIуэри, сабийхэм дащыдэ-
лажьэ пэшым щIэдгъэува 
Iэмэпсымэхэри хьэп шыпхэ-
ри къызэрытщэхуар, езы 
пэшыр зэрытхуэпар аращ 
къызыхэтхар. Псалъэ гуапэ-
кIэ захуэзгъэзэнут абы щы-
гъуэ дамэгъу схуэхъуа ГукIэп-
щокъуэ Розэрэ Зеущэ Але-
нэрэ. ФIыщIэ щхьэхуэ хуэфа-
щэщ Бахъсэн къалэ округым 
и Iэтащхьэ Мамхэгъ Хьэчим, 
студиер къыщызэIутхын пэш 
къызэрыдитам, ди Iуэхур къы-
зэрыддиIыгъам папщIэ. Ап-
хуэдэущ «Вагъуэбэ» студиер 
къызэрыунэхуар. Нобэ ар 
творчествэм и хэщIапIэ псы-
хьащ. Сабий зэхэгъэж тщIыр-
къым. И зыужьыныгъэм сэ-
къат иIэми, си деж накIуэ 
 сабийр адрейхэм хуэдэ ды-
дэщ: уэрэд жиIэфыну зэ -
фIэкI бгъэдэлъмэ, и макъыр 
хузэтезухуэнущ, утыкум хуиту 

 къихьэу, и макъыр утIыпщауэ 
уэрэд жиIэу езгъэсэнущ. Абы 
и мызакъуэу, ди деж некIуа-
лIэ сабийхэм жэуаплыныгъэ 
яхэлъу, гуузлыуз яIэу догъа-
сэ. Псалъэм папщIэ, зыу жьы-
ныгъэкIэ сэкъат зиIэ дэтхэ-
нэми сабий узыншэ къеп -
хащ. Абыхэм я къалэнщ сэ-
къат зиIэхэм зыщIагъэкъуэну, 
гуза вэмэ трагъэуну, утыку 
къыщихьэкIэ ягъэгушхуэну. 
Апхуэдэущ ныбжьэгъугъэр, 
гу щабагъэр, цIыхуфIагъыр 
къызэрыушыр. 

- КъызэрыщIэкIымкIэ, ма-
къамэр къэбгъэсэбэпурэ 
сэ къат зиIэхэм зебгъэужьу 
аращ, Каринэ!

- Ар дыдэрщ. Магистрату-
рэр къыщызухым аращ си 
 диплом лэжьыгъэр зытеу-
хуауэ щытари. ЦIыкIухэм да-
зэрыдэлажьэр ткIийуэ уб-
зыхуа хабзэ щхьэхуэщ. Абы 
къызэщIеубыдэ лъэныкъуэ 
куэд. Псалъэм папщIэ, ап-
хуэдэ сабийхэм я адэ-анэхэм 
уадэлэжьэнри. Зи узынша-
гъэр мыщIагъуэ цIыкIухэр 
 гужьеигъуафIэщи, абыхэм я 
адэ-анэхэр ящIыгъуу дерс -
хэм щIыдогъэс. ИтIанэ, хуэм-
хуэмурэ, щIыдогъэкIри, са-
бийм и щхьэ Iуэху зэрихуэжу, 
хуиту гупым хэту, абыхэм 
дзыхь яхуищIу идогъасэ. Ауэ-
рэ цIыкIухэр утыкум идошэ, 
цIыхушхуэхэм я пащхьэм 
 хуиту къоувэ, гужьеижыр-
къым. 

- Сыт хуэдэ ныбжьым ит 
узыдэлажьэ сабийхэр?

- Ди студием къекIуалIэ-
хэм нэхъыщIэ дыдэу хэтхэм 
илъэси 6 я ныбжьщ. Ауэ, са-
бийр зэчиифIэ дыдэрэ, Iу-
щыцэ цIыкIумэ, илъэси 5-ми 
къэсщтэфынущ. Нэхъыжь 
ды дэм сыт и ныбжь жыпIэ -
мэ, курыт еджапIэм сыщы-
лажьэм щыгъуэ езгъаджэу 
щыта, ар къаухауэ, еджапIэ 
нэхъыщхьэм щIэс щIалэ-
гъуали диIэщ. Япэ илъэсым 
тхьэмахуэм щэ  къыдогъакIуэ 
сабийхэр, дакъикъэ 40-кIэ 
 дадолажьэ. ЕтIуанэ, ещанэ 
илъэсым - сыхьэти 2, я зэ-
хуакум зэ да къикъи 10-кIэ 
зедгъэгъэп сэхуу, лэжьыгъэр 
хэдгъахъуэ зэпыту апхуэдэщ. 
Мыбдеж псы къабзэ щIэтщ, 
сытым  дежи IэфIыкIэ зэ-
мылIэужьыгъуэхэри Iэнэм 
тетщ, шэнтыр ди куэдщ, 
цIыкIу хэм зыщагъэпсэхун 
шэн тжьейхэри диIэщ. 

- Псэлъэгъуейхэм, хамэм 
дзыхь яхуэзмыщIхэм дауэ 
уадекIуэкIрэ?

- Сэ абыкIэ зэи гуныкъуэ-
гъуэ сиIакъым, сабийр къы-
щысхуэмыгъэпсалъаи къэ-

хъуакъым. Iэмал щхьэхуэ 
гуэрхэри къахуэслъыхъуэу 
схужыIэнукъым. Сэ сытым 
дежи си гур зэIухауэ, сабийм 
и нэгум гуапэу сиплъэу сыпо-
жьэ. Езы цIыкIухэри си деж-
кIэ къоIэ, гугъуехь лъэпкъ 
къы хэмыкIыуи ныбжьэгъу 
дызэхуохъу. Зы щапхъэ. И 
зыужьыныгъэм сэкъат иIэу 
хъыджэбз цIыкIу щIэст 
классым, курыт еджапIэм 
сыщыщылажьэм. И къии-
ныгъуэу, жысIэми къемы-
даIуэу, зэран къысхуэхъуу 
щIэст дерсым. Си макъым 
зыщезгъэIэтым, зигъэгусэри, 
тхыгъэ кIапэ къызитащ: «Ус-
лагъу хъуркъым!», - жиIэу, 
 къалэм плъыжькIэ тхауэ иту. 
А къалэм дыдэр къеIысхщ, 
къызита тхылъымпIэм и щIы-
багъым: «Арами, сэ уэ фIы 
дыдэу узолъагъу!», - тестхэж-
ри, естыжащ. Къызэре джэу, 
асыхьэту сабыр хъужащ, 
укIы тауи и щхьэр ирихьэхащ. 
Уэзджынэр къеуа нэужь 
къызб гъэдыхьэщ, бы дэу Iэп-
лIэ къысхуищIри, гуфIэу щIэ-
кIыжащ. Аращ си лэжьэкIэм 
и щэху нэхъыщ хьэр - сабий-
хэр фIыуэ со лъагъу, къызгу-
роIуэ. 

- «Вагъуэбэм» щIэкIхэм 
адэкIэ къыпызыщэ, уэрэд-
жы IакIуэ хъуну хъуапсэ  
куэд къахэкIрэ? 

- УэрэджыIакIуэшхуэ хъуну 
щIэхъуэпс, апхуэдэ зэфIэкI 
зыбгъэдъэлъ яхэту щытмэ, сэ 
схузэфIэкI къэзмыгъанэу 
 садоIэпыкъу. Псалъэм пап-
щIэ, дэ куэд щIауэ дыдо-
лажьэ «Амикс» гупым и уна-
фэщI Къул Амир. Сабийм 
 зыгуэр къыхэкIынумэ, ар 
Амир гулъытэншэу къигъэ-
нэнкIэ сышынэркъым, гъуэгу 
къритынущ! Сропагэ уэрэд 
жыIэным зи гъащIэр езыпх 
дэтхэнэ ди гъэсэнми. Ап-
хуэдэщ Кулимов Идар, Iэбы-
дэ Миланэ, Нэгъуей Арианэ 
сымэ. Балигъ хъууэ Москва, 
Пятигорск, Ставрополь Iэп-
хъуа, зэгуэр си гъэсэну щыта 
щIалэгъуалэм сащыгъуп-
щэркъым. Зэпымычу дызэ-
хуотхэ, дызопсалъэ, я гукъеуэ 
къысхуаIуатэ, сэри зэрыс ху-
зэфIэкIкIэ защIызогъакъуэ. 
Си гъэсэнхэм ящIыгъуу сэри 
«сыхохъуэ»… Зэпымычу си 
щIэныгъэм хызогъахъуэ, 
 урысейпсо зэпеуэхэм сы-
хэтщ. Псалъэм и хьэтыркIэ, 
«Сердце отдаю детям» зэ-
пеуэм и щIыпIэ зэхьэзэхуэм 
япэ увыпIэр къыщысхьащ, 
щIыналъэ Iыхьэми япэ хъуа-
хэм сащыщщ. А псом нэхърэ 
нэхъыщхьэращи, щIэныгъэ, 
къэхутэныгъэ, ехъулIэныгъэ, 
щIэщыгъуэ гуэрхэр щызэ-
Iэпах апхуэдэ зэпеуэхэм. Мы 
гъуэгуанэм сытехьэну япэ 
лъэбакъуэр щысчым, Ми-
хайленкэ Ольгэ си дзыхь ез-
гъэзри: «СыпэмылъэщынкIэ, 
си къару хуримыкъункIэ 
 сошынэ», - жысIэри. «Узэри-
гугъэм нэхърэ куэдкIэ унэхъ 
лъэщщ. Мы IэщIагъэращ 
укъызыхуигъэщIар», - къы-
зитат жэуап. А псалъэхэрщ 
гъуазэ схуэхъуауэ къэс лъы-
тэр.

- Уи IэщIагъэмрэ щIэны-
гъэмрэ и хъер улъагъу, Ка-
ринэ! Лэжьыгъэ тынш-
къым узыпэрытыр. Жэ-
уаплыныгъэшхуэ зыпылъ-
щи, уи къару хурикъуну, 
абы уи цIэр жыжьэ игъэIу-
ну ди гуапэщ.

Епсэлъар
ФЫРЭ  Анфисэщ. 

Ди псэлъэгъухэр

Адыгэ щIалэгъуалэм бзэр игъэшэрыуэу, 
абыкIэ и гупсысэр къиIуэтэфу щыт-
лъагъу кIэ догушхуэ, зэманыр апхуэдэу 
хъуащи. Гухэхъуэ тIууащIэщ анэдэлъхуб-
зэм иримылажьэми, абы зи гур хуэIэфI, 
иритхэ  ныбжьыщIэхэр лъэпкъым къызэ-
рыщIэ хъуэр. Нэгъабэ Къандур Мухьэдин 
и фэ еплъу екIуэкIа дунейпсо литературэ 
зэпеуэм адыгэбзэкIэ тхэуэ хэтахэм 
ящыщщ ПЩЫУКI Дисанэ. Ар Къэбэр -
дей-Балъкъэр къэрал университетым и 
юридическэ факультетым и 2-нэ курсым 
щоджэ. И адэ усакIуэм щапхъэ триха-
гъэнщ Дисанэ, езыми тхыгъэ кIэщI 
цIыкIухэр етх. Нобэрей къыдэкIыгъуэм 
тыдодзэ абы литературэ зэхьэзэхуэм 
 иригъэхьауэ щыта «ЕкIуэлIапIэншэ» тхы-
гъэр. 

* * *
ЖЬЭУАПIЭ къигъуэтри, етIысэхащ. Къе-

джаIауэ фIэщIа? Хэти къеджэн - къалэр 
мыцIыхущ. И лъэр щIэхуами, тхьэкIумэ жьа-
жьэкъым - Iущащэу жаIэр зэхех. Сытыбзэ 
уэрамым дэтыр? СыткIэ ищIэн? Макъ къы-
хэмыхьэу гукIэ зэрыщIэу щытамэ, сыт 
 хъунт? ИтIанэ цIыхухэр псори зэгурыIуэнут, 
зэхуэмыгъуэнут. ЗэрощIэри жыгхэр, псэу-
щхьэхэр, гъадэщIыдэ хъуауэ ит псы абра-
гъуэхэр - зы къэугъэ яку къыдэхъуэркъым. 
ЦIыхур сыткIэ нэхъ лей? 

МащIэ щIауэ псэурэ - и мэ зыщыуа къэ-
накъым. Нэхъапэ къалъхуаи, иужь къалъ-
хуаи. КIапсэлъэрышэу зэкIэлъыкIуэжащ. И 
анэр игу къихьэрейщ, йопщIыхь. И мэ къы-
щIехьэ. КъызэрымыкIуэу хуозэш. ЛIыжь 
кхъахэ хъужами, и нэгум щIэтщ. Зриша-
лIэрэ и сабийр зрикъузылIэу щыта къым. 
 ХабзэмкIэ хъуртэкъым. ЗыщигъэнщIа-
къым. Бжэ гъуанэмкIэ иплъу зэ Iуплъэжы ну 
Iэджэ и уасэт. 

Зэрыбынихыр цIыкIу-цIыкIуу къанэри, те-
хьэгъуэм ихьащ пасэ дыдэу. Езым илъэсих-
блы и ныбжьми арат. Хьэмзэт къыфIэзы-
щари и анэрат, ибзыщIми. И пщыкъуэрауэ 
жиIэрт. НэгъуэщIу хъунутэкъым - къезэ-
гъыртэкъым. Псы мащIэ ежэха абы лъан-
дэрэ! Зэрыбынихым щыщу къэнар езым и 
закъуэщ. Быни иIакъым, гъуси иIакъым. 
ТхьэмыщкIэ щылъхущ, зеиншэщ жаIэри 
 къратакъым пасэу гу зыхуищIар. ИужькIэ 
зэи къыдэжыжакъым и жыгыр - зэрыпхъэ-
дакъэу къэнащ, тхьэмпэ закъуи къыщхьэ-
щымыувэжу. Хэт, зыкъеужьыжри, нэгъуэщI 
псыхъуэ, нэгъуэщI хьэуа къегъуэт, нэгъуэщI 
дыгъэ къыхущIокIыж апхуэдэм деж. 

Мыбы и псыхъуэр игъущыкIат. И унэр 
хьэблэ сабийм я кIуапIэт. Зэхуишэсурэ 
 игъэджэгухэрт, игъашхэрт ицIыхуи имы-
цIыхуи. Мы дунейм тет хъыбарыр яхуиIуа-
тэрт. Зэрызехьэу, дыхьэшх макъыу и пщIан-
тIэм дэтар сыт хуэдиз! Псори зэбгрыкIыж-
ри, пщIантIэр нэщI хъуащ. А игъэджэгуахэр, 
Тхьэр зыщIэн, иджы дадэ-нанэхэщ. Язы-
хэзи ищIэжкъым. ИщIэжкъым гу зыхуи-
щIари. Псори текIыжащ. Сымаджэ хъуакIэ 
зэи дохутырыбжэ Iуихакъым, зы хущхъуи 
ирифакъым. Къыхэзыгъэзыхьи иIэкъым. 
Псэуурэ езэшащ. 

Илъэс дапщэ ухъурэ жыпIэкIэ, пэжу жэ-
уап къыуитыфынукъым. ИмыщIэмэ, жиIэ-
нур сыт! ГъащIэ кIыхьыр IэфIщ, фIыгъуэщ, 
псэр зыхуэпабгъэ къыпхуэнамэ. Арынша-
мэ, жагъуэр къызэробгынщ. … И нэр зэ три-
пIэмэ, хы домбей и нэгу къыщIохьэ, вагъуэр 
щхьэщызрэ уфэфэжу. Гъуни нэзи имыIэу. 
Зэми Iэсэу, зэми, и толъкъунхэр иувыкIрэ 
шынагъуэ хъууэ. Куэд щIауэ къытрегъазэ а 
зы сурэтым, теплъэкIи макъкIи къицIыху-
жу. Игъащтэ фIэщIми, къелъыхъуэ. Нэхур 
иужэгъумэ, и псэр хуопхъэр мо имыцIыху 
абрагъуэм. 

Хы - жьы - уафэ, хы - жьы - уафэ... Псэм и 
пэжым хуэпхъэрурэ сыту жыжьэ нэсрэ зэ-
хэщIыкIыр, цIыху гупсысэр! ТхьэлъэIупIэу 
уафэмкIэ зигъазэми, щэхур здэщыIэр хы 
лъащIэрауэ пIэрэ? ЛIэщIыгъуитI гъащIэ 
къыуитми, къыпхуэщIэнукъым пэжыр. Пэ-
жыр мы къалэ зэрызехьэр зэрыбауэ хьэ-
уарщ. Хэти щIохьэ, хэти щIокI. Хэти мэхъу-
щIэ, хэти пщащэ гъэфIэным и тхьэкIумэм 
гъу нэгъу дыдэ зыхуещIри, гугъэзагъэу зы-

ГъащIэ гъуэгум и кIыхьагъыр

гуэр жреIэ. Сабий зекIуагъащIэр зэ ры-
лъэлъу мэдыхьэшх, дуней псор хури -
мыкъуу. Жа гъуи пшагъуи щыIэу ищIэр-
къым. ИщIэр, ицIыхур дыгъэпсырщ, анэм и 
IэфI - и хуа бэрщ. …

 И шыпхъу Сарихъан и къуэрылъху мы 
 къалэм дэсу щызэхихым, жьыуэ зиужьри, 
къыкIэлъыкIуащ. Къигъуэтмэ, и гур нэхъ 
 зэгъэну? Абрэмывэу и лъэр зыIыгъ жьы-
гъэм къиутIыпщыну? Пасэу IэщIэкIа адэ-
анэм, къыдалъхуахэм яIуплъэжа, яхуэзэжа 
фIэщIыну? Мо илъэс къомым къахэкIыу 
нобэм къыщIэсар къыгурыIуэну? Насып 
 игъуэтыну, адэкIэ пищэн папщIэ? Игу къи-
гъыкIыр игъэудэIуну? 

… КъеджаIауэ фIэщIа? Чэзууэ псори, зэ-
зышэлIэжыр къемыджэмэ, мы къалэм зы 
псэ щицIыхуркъым. Езыми зицIыхужкъым. 
Бзэуэ дунейм тетыр, зэхэлъэдэжри, зэщхь 
хъужащ. Иджы псори зы чысэщ: теплъэ 
зэмыщхьхэри, макъ зэмыфэгъухэри, хабзэ 
зэтемыхуэхэри, хуабэри, щIыIэри, кIыфIри, 
нэхури, дыджри, IэфIри. Псори зы лIэу-
жьыгъуэщ. 

КъеджаIа? Сыт хуэдэ жэуап итынур? Сыт 
хуэдэ лъэIу иIэнур? И анэм и псэр здэщы-
IэмкIэ яшэну лъэIуэнщ, Iэмал иIэххэмэ. 

Батыр, Мыхьэмэтмырзэ, Зэчий, Дари-
хъан, Сарихъан - и анэкъилъхухэм хуа гъэ-
зэжыну хъуэпсэнщ. Апхуэдиз ныбжьымрэ 
апхуэдиз гупсысэмрэ хьэтыр яIэкъэ - къы-
хуащIэнщ зыщIэлъэIур. 

…Зэманыр лъэданэ инэри, къэувыIэпащ. 
Хъеижкъым зы тхьэмпи. Илъагъуи зэхихи - 
псори нэкъыфIэщIщ. Псэр зыгъэхуабэу 
къыдекIуэкIа дыгъэри щыIэжкъым. Жылэр 
зэрыжылэщ, нэхур зэрынэхущ. Имыгъуэ-
тыжыр а псор зэкIэлъызыхьу къыщхьэщы-
та къарурщ. 

Хы - жьы - уафэ… Хы - жьы - уафэ… Мы те-
тIысхьэпIэм къытена лIыжьыр къэвгъанэу, 
дэнэ фыкIуа? Дэнэ фхьа зэи имыухыжыну 
илъыта гуащIэр - дунейм гупсысэу тетыр 
зэзыпхыр, лъэр зыIыгъыр, бгъэ зэвым ира-
убыда гур хуэмыхъуу къезыгъауэр? Хы - 
жьы - уафэ… Хы - жьы - уафэ… Фи щIыб 
къэв гъазэу мы лIыжьыр зеиншэ дыдэ фы-
мыщI. Жьыгъэм и закъуэу къыхуэвмы-
гъанэ! 

…Къалэ фэтэрыр мин бжыгъэщ. Языхэз-
ри ягъэбыдэжащ. Жей зимыIэ зэрызым я 
уэздыгъэр маблэ. ДэнэкIэ здигъэзэнур? Хэт 
и бжэ зытеуIуэнур? Хэт зыкIэлъыджэнур? 
Къыпэджэжынур хэт? ЗэкIэ лъэданэ инами, 
зэманыр зэгуэр ежьэжынущ. ГуфIэр къы-
хыхьэжынущ гъащIэм. И пIалъэ къэсыну -
рэ, нэху щынущ. Дыгъэр къиувэнущ щхьэ-
щыгум. ЛIыжь Iэпкълъэпкъыр щIым щы-
хэкIуэдэжам дежи, щынущ нэху. Зи псэу-
гъуэхэм я псэр дэгуфIэу, къытригъазэу. Хы 
- жьы - уафэ… Хы - жьы - уафэ… Къарууэ 
фи Iэр зэуIу фщIыи, нэху вгъэщ! Псэр 
кIыфIым къыхэвмынэ!

ДОХЪУШОКЪУЭ  Синэ. 

КЪАНЫКЪУЭ Каринэ: 

ПсынщIэу зызыхъуэж щыIэкIэ-псэукIэм 
епха гугъуехьхэр мащIэкъым ди зэманым. 
А псом пэлъэщыну зи къалэн цIыхум и гум 
щыщIэр щхьэусыгъуэ гуэркIэ къимыIуэ-
тэфурэ сымаджэ ирихъуахэм ядэлажьэ 
психологхэри куэд къызэ рыгъэхъуащ, щIэ-
упщIэ зэ раIэм и щыхьэту. Балигъыр зы-
щхьэщызыхуар къэхутэгъуафIэщ, уадэ-
лажьэурэ, къэб гъэпсалъэурэ. Ауэ я гум 
щыщIэмрэ я щхьэм къихьэмрэ къызы-
гурымыIуэж сабийхэм я Iуэхур куэдкIэ 
 нэхъ хьэлъэщ, абыхэм ядэ лажьэ психолог-
хэм я Iуэхури нэхъ гугъущ. ДызэувэлIа 
Iуэхур дэнэ къытхуикIами хэт ищIэрэ, ауэ, 

щIэблэ узыншэ дыхуеймэ, дадэ мы Iэ-
пыкъуу хъунукъым. Зи гур иуда узынша-
гъэмкIэ сэкъат иIэу дунейм къытехьа, уеб-
лэмэ псэуну гукъыдэж зимыIэ сабийхэм 
ядолажьэ мы тхыгъэмкIэ фэдгъэ цIы хуну 
пщащэ гъэ щIэгъуэн КЪАНЫКЪУЭ Каринэ. 

Ар Дыгулыбгъуей къуажэм къыщалъ-
хуащ. Абы дэт курыт еджапIэ №4-р къиух-
ри, Къэ бэрдей-Балъкъэр къэрал уни-
верситетым химиемкIэ и къудамэм щIэ-
тIысхьащ. Iэ щIагъэ зыбжанэ зэрихъуэ-
кIауэ, гъащIэм къришэлIащ ар нобэ 
зыпэрыт IэнатIэм, къыщIигъэщIари арауэ 
къып щохъу.

ЩIДАА

Iуащхьэ абрагъуищым утрашэ

    Щэнхабзэмрэ 
щIэныгъэмрэ зэкъуэту

ЩытыкIэм 
зыщагъэгъуазэ

Турист налогым 
и фIыгъэкIэ

ЗэпыщIэныгъэм и джэлэс

КъБР-м и Жылагъуэ кIэлъыплъакIуэ комиссэм 
щыщхэмрэ ЦIыхум и хуитыныгъэхэмкIэ уполномо-
ченнэу щIыналъэм щыIэм и чэнджэщэгъумрэ зы-
щаплъыхьащ Урысей ФСИН-м и управленэу КъБР-м 
щыIэм суд унафэкIэ тезыр зытралъхьахэм ахэр ща-
гъэзэкIуэж и колоние №1-м. 

ЩIЫНАЛЪЭ IэнатIэм и унафэщIым и къуэдзэ Никитин 
Николай, УИС-м цIыхум и хуитыныгъэхэр щагъэзэ-
щIэнымкIэ и управленэм и унафэщIым и дэIэпыкъуэгъу 
Текаевэ Ритэ, ИК-1-м и унафэщIым и къалэнхэр пIа-
лъэкIэ зыгъэзащIэ Махъсидэ Iэдэм сымэ ящIыгъуу, хуи-
тыныгъэм и хъумакIуэхэм къызэхаплъыхьащ тутна-
къэщыр. 

Бэрсэдж Анатолэ, Казанков Юрэ, Созаевэ Алкэ, Куч-
менов Анзор сымэ щыIащ камернэ пэшым, къуэдыхэр 
щрагъэпшыныж изоляторым, щытыкIэ ткIийм тету зи 
 къуаншагъэр зрагъэгъэзэкIуэжхэм я къудамэм, шха-
пIэм, тутнакъэщым исхэм къакIэлъыкIуэ я благъэхэм 
пIалъэ кIыхькIэ щызэхуэзэ пэшхэм. Жылагъуэ лэжьа-
кIуэхэм зыщагъэгъуэзащ суд зытращIыхьахэр зэраIы-
гъым, ирагъэшхымрэ абы и фIагъымрэ. 

Гулъытэ хэха хуащIащ колонием и ухуэныгъэхэр 
къызыхуэтыншэу зэрызэрагъэпэщыжым, абыхэм ящыщ 
зыбжанэр мыгувэу къызэIуахынущ. 

ОНК-м щыщхэр епсэлъащ тезырыр езыхьэкIхэм, 
лэжьыгъэкIэ къызэрагъэпэщахэри яхэту. 

УАРДЭ Жантинэ. 

Газыр здынэмыса унэ-
хэм ар яхуешэлIэным ехь э -
лIауэ щыIэ программэр 
Къэбэрдей-Балъкъэрым 
що лажьэ илъэситху хъуауэ. 
2025 гъэм къриу бы дэу уна-
гъуэ  47 43-м я лъэ Iухэр 
респуб ли кэм къы щы Iахащ 
ап хуэ  дэ лэ жьы гъэхэм теу-
хуа зэгу рыIуэныгъэ зэ ра-
щIылIэн папщIэ. 

«Локодзюдо» фIэщыгъэгъэр зэри-
хьэу дзюдомкIэ Сабийхэм я лигэм хэт 
командэхэм ирагъэкIуэкI зэхьэзэхуэм 
и финалыр Минск къалэм щыIащ. Абы 
щызэпеуащ бэнакIуэу, щIалэхэри хъы-
джэбзхэри зэхэту, 130-рэ, я ныбжькIэ 
илъэс 13-м щIимыгъуауэ. Ахэр псори 
щытекIуащ къызэрыхах зэхьэзэхуэ-
хэм. 

СПОРТ зэIущIэр къызэрагъэпэщащ 
«Ло кодзюдо» Сабий лигэм, Белорус-
сием дзюдомкIэ и федерацэм, «Локо» 
спорт зэгухьэныгъэм.

Зэхьэзэхуэр ирагъэжьэн ипэ къихуэу 
спортсменхэмрэ къызэхуэсахэмрэ пса-
лъэ гуапэкIэ зыхуагъэзащ «Локомотив» 
урысей спорт зэгухьэныгъэм и тхьэмадэ 
Голдобин Андрей, абы и къуэдзэ Джэ-
данэ Алим, Белоруссием дзюдомкIэ и 

Къэбэрдей-Балъкъэрым 
ту ристхэм ятехуэ налог ира-
гъэту щыщIадза япэ илъэ-
сым къриубыдэу республи-
кэм и щIыналъэхэм сом ме-
луан 28,7-рэ къыхахащ. Къы-
хэдгъэщынщи, туристхэм я 
налог къыхэхыным ехьэлIа-
уэ щыIэ унафэр къащтащ 
КъБР-м и къалэрэ къуажэу 
132-м щыщу 94-м. 

ИЛЪЭС блэкIам ахъшэ нэ-
хъыбэ къыхэзыхар Налшык 
къалэрщ – сом мелуан 17. А 
налог лIэужьыгъуэм ехьэлIа 
унафэр ди къалащхьэм къы-
щащтащ 2025 гъэм щIы шы-
лэм и 1-м. АдэкIэ къокIуэ 
 Iуащхьэмахуэ районыр – сом 
мелуани 9,7-рэ иIэу. Ещанэр 
Шэ рэдж щIыналъэрщ, турист 
налогыу сом мелуан 0,5-м 
нэб лагъэ нэгъабэ мыбы къы-
щыхахащ.

Фигу къэдгъэкIыжынщи, 
зы  туристым къылъысу на-
логыр зэрыхъур сом 100-щ. 
 Зэ ры хабзэуи, ахъшэр зытыр 
 хьэ  щIэщ хэращ: абыхэм я 
 Iуэ  ху тхьэбзэ уасэм ар хагъэ хьэ. 

Республикэм и мурадщ ту-
рист налогым хуэмурэ хигъэ-
хъуэну икIи 2029 гъэм ири-
хьэлIэу налог базэм и про-
центи 5-м ар нигъэсыну. Ды-
зэрыт илъэсым траухуащ сом 
мелуан 42-рэ къыхахыну. Ап-
хуэдэ гугъэ дэзыгъэщIыр 
Къэ бэрдей-Балъкъэрым къа-
кIуэ туристхэм я бжыгъэм зэ-
рыхэхъуэмрэ туризм IэнатIэм 
зэрызиужьымрэщ. 

ХЬЭЩОКЪУЭ Алыдж.

Зи джабэщIыр мэзылъэрэ зи 
щхьэ кIэр къырылъэу къэлъагъуэ 
Iуащхьэхэу Iэбагъуэрэ ТIыбгрэ 
ящыщщ Адыгэ Республикэм и 
ипщэ-къуэкIыпIэмкIэ къыщхьэщыт 
лъагапIэ нэхъ инхэм. ТIыбг и щIыб 
къыдэтщ зымащIэкIэ абы елъэгэкI 
Джэмарыкъу Iуащхьэжьри. 

«Дапхуэдэу, атIэ, ахэр уи нэгу 
къызэрыщыщIэувэр?» – жыфIэу 
фыкъыдэупщIмэ, и жэуапри хьэ-
зырщ: «А хэгъэгум щежэх псы нэхъ 
ин дыдэ Щхьэгуащэ и псыхъуащхьэ 
къуршхэр здэщыIэ лъэныкъуэмкIэ 
узэ рихьэу, ипщэ-къуэкIыпIэмкIэ 
плъэ мыкIыу уезыгъэплъэкI, жыг гуэ-
рэ ныбэкIэ щIэгъэна джабэ нэкIу аб-
ра гъуищущ». 

Къурш бжэн
лъагъуэри гъуазэщ 

Адыгэ щIыналъэм и Iуащхьэ нэхъ 
лъагэхэм хабжэ ТIыбг жыхуаIэм дэ-
кIыныр, адрей абы и гъунэгъухэм 
елъы тауэ, куэдкIэ тыншщ, зезып-
щытхэр щыхьэт зэрытехъуэщи, и 
щыгу унэ сынми лъэныкъуищкIэ 
ущы пэлъэ щынущ. УдэкIын щхьэкIэ 
альпинистхэм зэрахьэ Iэмэпсымэхэм 
хуэди ухуей къым. 

ТIыбг метр 3064-рэ и лъагагъщ, 
Кавказ биосферэ мэзкъуэдым хыхьэ 
Iуащхьэщ, Щхьэгуащэ а лъэны-
къуэмкIэ къыщыхэлъадэ МэлкIапэ 
зы дэт къуэм къыщхьэщытщ. ТIыбг и 
бгъуапIэр Мейкъуапэ удэту тыншу уо-
лъагъу, къыбгъурытхэм нэхърэ нэхъ 
уардэу зыкъыпщигъэхъуу. Арщхьэ-
кIэ, ар нэхъ лъахъшэщ зи лъагагъыр 
метр 3238-м нэблагъэ ЧIыгушъхьрэ 
(ЩIыгущхьэ, Чугушх) Джэмэрыкъуэ-
рэ (метр 3099,4-рэ) зэрызаIэтам 
елъы тауэ. 

ТIыбг зи фIэщыгъэ Iуащхьэжьыр 
Кавказ биосферэ мэзкъуэдым хуха-
ха щIыналъэм зэрыхрагъэубыдам а 
лъэныкъуэмкIэ альпинистрэ туристу 
щызекIуэну хуейхэм я бжыгъэм куэ-
ду кIэрегъэху. Ари и зы щхьэусы-
гъуэщ адрей лъагапIэхэм уакIэ ры зы-
шэ лъагъуэхэм узыщыIущIэ зы гъэп-
сэ хупIэ зыкъизыххэм хуэдэ мы щIыпIэ 
дау щыншэм зэрыщумылъагъум. 
Щы  Iэр мэзхъумэхэм я унэ цIы кIу зыб-
жанэу гъуэгум узыщрихьэ лIэ хэрщ. 

 Мы лъэныкъуэмкIэ туристхэм щы-
хаша лъагъуэхэм я нэхъ щызекIуэ-
гъуафIэу къалъытэр Щхьэгуащэ и 
псы хъуащхьэхэм иужь дыдэу дэс 
Гъуа зэрыплъ къуажэ цIыкIум хуэ-
занщIэу псышхуэм телъ лъэмыжым 
узэп рыкIрэ, «Кавказ» турбазэр сэмэ-
гумкIэ къыщызэбнэкIыу, МэлкIапэ 
псы бгъунжыр къыщыщIидзэхэмкIэ 
быу нэтIмэщ. 

Абдежым ущыIуощIэ Iэбагъуэ джа-
бэ екIуэкIым ухуэзышэ лъагъуэу зи 
кIы хьагъыр километр 11-м нэбла-
гъэм. ХъупIэм и нэзым узэрихутэу, 
зэуэ уи нэгу къыщIоувэ ТIыбгрэ Iэба-
гъуэ рэ я щыгу щхьэщыIэтыкIам къа-
кIэ рылэжьыкIыу зезыгъэзыхыжа 
бгъуэщI тхыцIэжьхэри, МэлкIапэ 
къы зэрыунэху псы къуэпс къишкIукI-
кIукIхэу къуэ куу зэвхэм къы дэп-
щIыпщIыкIхэри, мэзкъуэдым и 
хъума кIуэхэм я хэщIапIэ унэ лъэ бы-
шэжь цIыкIухэри. АтIэми къыхэгъэ-
щыпхъэщ, гъуэгу техьахэм ящыщу а 
щIыпIэм нэблэгъахэр бгым дэкIын 
ипэ къихуэу, абдежым нэху къыщекI-
мэ зэрынэхъыфIри. 

ЩIэныгъэхэмкIэ Дунейпсо Адыгэ Академием гулъы-
тэшхуэ хуещI тхылъ къыдэгъэкIыным, адыгэ щэнхабзэр 
гъэ кIуэтэным, адыгэбзэр хъумэным. Иджыблагъэ ЩIДАА-м 
хэтхэр еблэгъащ ЦIыпIынэ Аслъэн и цIэр зезыхьэ Адыгэ 
лъэпкъ центру КъБКъУ-м щыIэм, икIи иужьрей илъэсхэм 
академием къыдигъэкIа тхылъхэм щыщи тыгъэ хуащIащ. 

БИОЛОГИЕ щIэныгъэхэмкIэ доктор, ЩIДАА-м и щIэныгъэлI 
секретарь нэхъыщхьэ Щхьэгъэпсо Сэфарбий, ЩIДАА-м и 
президентым и чэнджэщэгъу Бэлахъуэ Олегрэ и дэIэпы-
къуэгъу Махуэ Владимиррэ, корреспондент Фырэ Анфисэ 
сымэ хэту екIуэкIащ а Iуэхугъуэр. ЩIэныгъэ-щэнхабзэ зэдэ лэ-
жьэ ныгъэр гъэбыдэным хуэгъэпса зэIущIэм къекIуэлIахэр 
иригъэблэгъащ, щэнхабзэ центрым щызэфIагъэкI лэжьыгъэ-
ми хьэщIэхэм къахутепсэлъыхьащ IуэхущIапIэм и унафэщI 
Езауэ Мадинэрэ филологие щIэныгъэхэмкIэ кандидат Къар-
дэн Мусэдинрэ. 

- Адыгэ центрыр ЦIыпIынэ Аслъэн къызэригъэпэщат. Рес-
публикэм щилэжь адыгэ Iуэхур щIалэгъуалэм я дежкIэ щхьэ-
пэ защIэт, акъыл зыхэлът. Университетым и унафэщIхэм абы 
гу лъатэри, лъэIукIэ къашауэ щытащ. Центрыр зэры лэ жьэну 
мардэхэр яубзыхуат, мурад и куэдт, ауэ лэжьыгъэр шэ щIауэ 
ежьатэкъым, гуауэр къыщыхъуам. Илъэсым нэблагъэ кIэ зы-
ми и нэIэ щIэтакъым ар. ИтIанэ, сэ сыкърагъэблэгъащ. Ди 
университетым декоративнэ гъуазджэм щелэжь къу дамэ 
иIэщ. Абы щыIэхэм дыхэплъэри, хьэпшып гуэрхэр къыхэтхащ. 
ИкъукIэ сэбэп къытхуэхъуащ пхъащIэ Iэзэ, адыгэм и тхыдэм 
фIыуэ хэзыщIыкI Урыс Аслъэн. Ди IуэхущIапIэм щIэт адыгэ 
Iэнэ лъакъуищхэр, пхъэ вакъэ тхуищIащ. Фащэ 30-м нэбла-
гъи диIэщ. Ди гуапэ зэрыхъунщи, цIыхуншэ дыхъуркъым, ха-
бзэ зыхэлъ, анэдэлъхубзэр зыIурылъ ныбжьыщIэ щыпкъэхэр 
къокIуалIэ, ахэр екIуу утыку къыщохьэ, къэрал куэдым я 
лIыкIуэхэр щызэхуэс гъэлъэгъуэныгъэхэм. Адыгэ щэнхабзэм, 
литературэм, щIэныгъэм хэлъхьэныгъэш хуэ хуэзыщIа ди нэ-
хъыжьхэм я цIэр зэрытхъумэным, я IуэхущIафэхэм щIэблэр 
зэрыщыдгъэгъуэзэным долэжь. Къыхэгъэщыпхъэщ лъэпкъ 
IэщIагъэхэм зэрыщыхурагъасэри. Мыбдеж Адыгэ центрыр, 
Балъкъэр центрыр, Урыс центрыр къы щызэгъэпэщащ. Дэ 
щыри дыщIыщыIэр дызэрызэгурыIуэр, ауэ дызэрызэщхьэщыкI 
зэрыщыIэри дгъэлъэгъуэн щхьэкIэщ, - жиIащ Езауэм. 

ЩIэныгъэ академием и лIыкIуэхэм зэрыжаIамкIэ, ЩIДАА-м 
и президент Къанокъуэ Арсен гулъытэшхуэ хуещI адыгэ Iуэхур 
гъэкIуэтэным. Абы папщIэ, унафэщIым академием и лэжьы-
гъэм сом мелуан бжыгъэхэр трегъэкIуадэ, илъэс къэси тхы-
лъыщIэхэр пщIы бжыгъэкIэ къыдагъэкI. КъБКъУ-м тыгъэ 
 хуащIащ биологие щIэныгъэхэмкIэ доктор, профессор 
Щоджэн Iэсхьэд и «Адыгэхэр» томитIыр, «Нартхэр. Адыгэ 
эпос» тхылъиплIыр, тхыдэм, филологием, биологием теу-
хуауэ ди щIэныгъэлIхэм я IэдакъэщIэкIхэм щыщ, ЗэрамыщIэ 
Заретэ Iыхьи 4-у зэхэту къыдигъэкIа «Лъахэ уэрэдхэр», 
«Доклады АМАН» журналым и къыдэкIыгъуэ зыбжанэ, нэ-
гъуэщIхэри. 

ТАМБИЙ Гуащэмахуэ. 

(ПэщIэдзэр 1-нэ нап.)
КъБР-м лъэпкъ Iуэхухэмрэ 

жылагъуэ проектхэмкIэ и 
министрым и къуэдзэ Герго-
ков Джамбулэт къыхигъэ-
щащ университетым къалэн 
хэ ха и пщэ зэрыдэлъыр: 
«Но бэ мы еджапIэ дахэм 
Урысейм ис лъэпкъхэм я зэ-
къуэтыныгъэм и илъэсым 
щIэ дзапIэ щыхудощI. Ди 
къэ ралым и къулеягъыр зы-
хэлъыр щIыкIэ, щIыуэпс 
х ъугъуэфIыгъуэхэмкIэ зэры-
бейракъым, атIэ щэнхабзэ, 
хабзэ ахъырзэманхэр зезы-
хьэ лъэпкъхэрщ. Мы илъэ-
сым IуэхуфIхэр къыщыддэ-
хъуну, псори дызыщIэхъуэпс 
ТекIуэныгъэм и илъэс хъуну 
сынывохъуэхъу».

«Урыс тхыдэмрэ щэнхаб-
зэмкIэ «Вече» щIыналъэ 
жы лагъуэ зэгухьэныгъэм и 
уна фэщI Литвинов Роман 
теп сэлъыхьащ лъэпкъ лъа-
пIэныгъэхэм: «Зэкъуэты-
ныгъэм и илъэсыр щхьэпэ-
нущ дызэрызэмыщхьым, ди 
 хъу эп сапIэхэм, ди хабзэ куп-

щIафIэхэм ди къарур зэры-
хэлъыр къыдгурыIуэнымкIэ. 
Къэбэрдей-Балъкъэрым 
щы п сэухэм лъэпкъхэм я зэ-
ныбжьэгъугъэр ди адэжьхэм 
къытхуагъэна дуней теты-
кIэщ». 

КъБР-м и ТхакIуэхэм я зэ-
гухьэныгъэм и правленэм и 
унафэщI, Къэрал Ду мэм и 

депутатым и дэIэпыкъуэгъу, 
Балъкъэр щэнхабзэ цент-
рым и унафэщI Бейтуганов 
Исмэхьил цIыху  щэ джа-        
щитIым я лъэпкъ зэ-
ныбжьэгъугъэм и тхыдэ ща-
пхъэ къихьащ: «Мы – гор-
ской песни два крыла», - ит-
хыгъащ КIыщокъуэ Алим, 
Кулиев Къайсын хуэгъэзауэ. 

ИгъащIэ псокIэ, зауэмрэ 
мамырыгъэмрэ я илъэсхэм 
пхаха а зэныбжьэгъугъэр ди 
зэхуэдэ цIыхугъэ гъуазэщ. 
Дызэрыгушхуэн, зызэд гъэ щ-
хьын, тхыдэ уардэрэ къэ-
кIуэнышхуэрэ диIэщ». 

ЗэIущIэм щыжаIа псалъэ 
 Iущхэм щыхьэт техъуэжырт 
уэ рэдрэ къафэкIэ гъэнщIа 
концертыр. Къэбэрдей -Бал ъ-
къэ рым ис лъэпкъхэм я бзэ-
хэмкIэ «АмикС» гупым жаIа 
уэ рэдхэр, «ЩIэин» клу бым, 
«Ка листо» ансамблым ягъэ-
зэщIа къа фэхэр, хамэ къ э  рал-
хэм щыщ студентхэм я зы  къэ-
гъэлъэгъуэныгъэхэр м а  хуэш-
хуэм и джэрпэджэж хъуат. 

Киноконцерт гъэлъэгъуа-
пIэм и гупэм къит пэIущIэм 
щрагъэувэкIат лъэпкъ пщIа н-
тIэхэр. Абдеж хьэщIэ хэм 
щра гъэлъэгъуащ лъэпкъ 
фа щэхэр, декоративно-при-
кладной гъуазджэмкIэ сту-
дентхэм я IэдакъэщIэкIхэр. 

Тхыгъэри сурэтхэри 
НЭЩIЭПЫДЖЭ Замирэ 

ейщ. 

КIэлъыкIуэу ТIыбг и аранэм утехьэ-
ну ухуеймэ, къурш бжэнхэм щыхаша 
лъагъуэу адэкIэ-мыдэкIэ къыщыIэ-
гъуэ хэм, дэкIахэми зэрагъэунэхуауэ, 
утемыущхьэукъукIмэ нэхъыфIщ. Езы 
псэущхьэхэми, зэрынэрылъагъущи, 
абдежым зыкъыщыппэщIагъэхуэну-
къым, я «хъумакIуэм», гу къызэрып-
лъи тэу, ахэр псори лъэныкъуэкIэ ири-
шэкIынущи. 

БзэщIэныгъэм ирилажьэхэм ящы-
щу мы лъэныкъуэмкIэ щыIэ щIы пIэ-
цIэхэр зыджхэм зэрыжаIэмкIэ, фIэ-
щы гъэр адыгэбзэм хэт псалъэхэу 
«тIы»-рэ «бгы»-уэ зэхэтщ. КъикIри 
«тIы хэм я лъагапIэ», «тIыхэм я шытх», 
«тIы кIапэм хуэдэу кIэщI» мыхьэнэхэр 
аращ, езы Iуащхьэмрэ абы къедза 
шытхымрэ къурш бжэнхэм я хэщIа-
пIэу ижь-ижьыж лъандэрэ къызэ ре-
кIуэкIыр къагъэлъагъуэу. 

Гу лъытапхъэщ, фIэщыгъэр убыхыб-
зэмрэ абазэбзэмрэ хэт псалъэхэмкIи 
къыбгурыIуэ хъуну къэзылъытэхэри 
зэ рыщыIэр. Апхуэдэхэм щIыпIэцIэр 
зы хуахьыр а бзэхэм къыщекIуэкI (е 
къыщекIуэкIа) «зызыубгъуа» мы хьэ-
нэращ, езы бгым ищхьэхэмкIэ щиIэ и 
теплъэр а егупсысыкIэм зэрыхуэкIуэм 
къыхэкIыу. 

Совет лъэхъэнэ блэкIам щыщу 
мыри къыхэгъэщыпхъэщ. Ди къуэш 
республикэм и мызакъуэу, КъухьэпIэ 
Кавказ псом туризмэм зыщиужьын 
щыщIидзам (1936 гъэм къыщегъэ-
жьауэ), а Iуэхум ехьэлIауэ шыхэмрэ 
цIыхухэмрэ папщIэ япэ дыдэу къыща-
гъэунэхуа лъагъуэ дэхащэт ТIыбг 
бгым ублэзышу, Сочэ лъэныкъуэмкIэ 
щыIэ Мдзымтэ и псыхъуащхьэхэр зи 
хэщIапIэ Кбаадэ (Къуэбыдэ) хуей те-
лъыджэм ухуэзышэу щытари... 

МэлкIапэ и псы
къуэпсхэми я къежьапIэщ

Гъуазэрыплъ къуажэ цIыкIуу Щхьэ-
гуащэ псышхуэм ищхьэхэмкIэ щыIэ 
хуей плIимэ кIыхьыр зи хэщIапIэм пэ-
гъунэгъуу икIи нэхъ зыщхьэщы зыIэ-
тыкIауэ къэлъагъуэ Iуащхьэ джафэ 
зэпэхъуреишхуэрщ «Iэбагъуэ»-кIэ 
зэджэр. 

Жылэ цIыкIум и хьэблэкIэу къуэ-
кIыпIэмкIэ гъэзам дежщ МэлкIапэ 
псы бгъунжыр Щхьэгуащэ къыщы хэ-
лъэдэжыр. Абдежым уIукIрэ адры-

щIым уизышэ лъэмыжым узэпрыкIмэ, 
Iэбагъуэ бгым и щыгум удэзыш лъа-
гъуэм утехьауэ аращи, абы, псори зэ-
х эту, километр 11 хуэдиз и кIыхьагъщ.  
Ар зэпыбупщIыным ику иту сыхьэти 6 
- 8 токIуадэ. 

Джабащхьэм узэрынэсу, дунейр уэ-
фIу урихьэлIамэ, псэр дэзыхьэх те-
плъэгъуэщ нэм къыIуидзэнур: кIуа- 
 тэ ху  къэс нэхъри нэхъ гъунэгъу зызы-
хуэпщI ТIыбг нэмыщI, зыкъебгъэзэ-
кIа мэ, къухьэпIэмкIэ узыIуплъэнур 
ды гъэм пэлыд уэсыжьхэр зи «куэщI» 
имыкIуэсыкIыж Iуащхьэжьхэу Фы-
щтрэ Уэщтенрэщ (Оштен). 

Iэбагъуэ метр 2689-рэ и лъагагъщ. 
Абы ищхъэрэкIэ гъэза и джабэ нэ кIу-
хэращ къыщыщIадзэр Щхьэгуа щэ 
сэмэгу лъэныкъуэмкIэ щыхэлъэдэж 
МэлкIапэ и псы къуэпсхэм. Мы Iуащ-
хьэм къегъэщIылIа Iэгъуэблагъэри 
Кав каз къэрал биосферэ мэзгъэ фIэ-
ным хухаха щIыналъэм хабжэ. «Iэба-
гъуэ» псалъэр ятеIукIащ а бгым къе-
дза шытхми и бгъуитIымкIэ щыIэ хъу-
пIэхэми.

«Адыгская (Черкесская) топоними-
ка» тхылъыр зи IэдакъэщIэкI, фило-
логие щIэныгъэхэмкIэ доктор, про-
фессор КIуэкIуэ Жэмалдин къызэры-
хигъэщауэ, «Iэбагъуэ» псалъэр Iыхьи-
тIу зэхэтщ: «Iэ»-рэ «багъуэ»-у, «Iэщыр 
щагъэбагъуэ», «Iэщым лы щащI» мы-
хьэнэхэр къарыкIыу. ФIэщыгъэр япэ-
щIыкIэ зытрагъэIукIауэ хуагъэфащэр 
мы щIыпIэм щыпэрыхьэт хъупIэхэрщ. 

КIуэкIуэм а и бгъэдыхьэкIэм тохуэ 
щIы пIэцIэхэр зэхуэхьэсыжыным, 
джы ным илъэс куэдкIэ яужь ита, 
Адыгэ Республикэм щыпсэуа щIэны-
гъэлI Мэрэтыкъуэ Къасым, «Словарь 
по  топонимике Кавказа» тхылъ щхьэ-
пэр  къыдэзыгъэкIа Твёрдый Алек-
сандр, «Очерки по топонимике Куба-
ни» лэжьыгъэ гъэщIэгъуэныр зи Iэда-
къэ щIэкI Ковешников Владимир сы-
мэ я еплъыкIэхэри. 

Туристхэм папщIэ мыри дэщIы-
гъужыпхъэщ. Зи гугъу тщIа Iуащ-
хьэхэр зыпэгъунэгъу Гъуазэрыплъ 
жылэ цIыкIум къуажапщэмкIэ щыIэ и 
хьэблэм «Iэбагъуэ» зыфIаща хьэщIэщ 
зэпэщи къыщызэрагъэпэщащ, и гъэ-
сыкIэр иджырей мардэхэм тещIы-
хьарэ езыри зыгъэпсэхупIэ-нэгузыу-
жьыпIэ телъыджэу. 

 КЪУМАХУЭ Аслъэн.

Ди щIалэхэр 
нэхъ лъэщщ

фе дерацэм и унафэщI Стешенкэ Алек-
сандр сымэ. 

ГъэщIэгъуэну икIи удэзыхьэу екIуэкIа 
зэIущIэхэм Къэбэрдей-Балъкъэрым и 
бэнакIуэхэм ехъулIэныгъэфIхэр щаIащ 
икIи медаль 11 абы къыщахьащ: 6-р ды-
щэу, 2-р дыжьыну, 3-р домбеякъыу. 

Я хьэлъагъ елъытауэ зыхэта гупхэм 
щытекIуащ Джафаров Инал (кг 38-рэ), 
Къэжэр Самир (кг 46-рэ), Срыкъуэ 
Ахьмэд (кг 50), Мисиров Мансур (кг 60), 
Къунаш Дамир (кг 66-рэ) сымэ. 

ЕтIуанэ увыпIэхэр къахьащ Щокъуий 
Ренатрэ (кг 42-рэ) Шишхов Инверрэ (кг 
46-рэ). Биттиров Эмирхъан (кг 38-рэ), 
Щоджэн Къаплъэн (кг 42-рэ), ГъущIо Iэ-
дэм (кг 46-рэ) сымэ ещанэ хъуахэщ.

Илъэсым и спортсмен нэхъыфIу 
зэхьэзэхуэм къыщалъытащ Къэжэр Са-
мир, командэ нэхъ лъэщыр - Къэбэр-
дей-Балъкъэрым и «Локомотивырщ». 

Зэпеуэхэм къыщыхэжаныкIахэм ме-
далхэр, щIыхь тхылъхэр, ахъшэ саугъэт-
хэр иратащ. ЗэIущIэхэр зэрекIуэкIам кIэ-
лъыплъащ цIыху мин 15-м щIигъу. «Ло-
кодзюдо» Сабийхэм я лигэм мыгъэрей и 
зэIущIэхэр мазаем икIэхэм иригъэжьэ-
нущ.

ХЬЭЩЫКЪУЕЙ Олег. 

Гъэсыныпхъэ щхъуантIэр ирашалIэ
А БЖЫГЪЭМ щыщу уна-

гъу э 4738-м зэгурыIуэныгъэ 
ира щIылIащ, унагъуэ  42 75-м 
я бжэIупэм нэс газыр ира-
шэлIащ, унагъуэ 3348-м ар 
къагъэсэбэпын щIадзащ.

КъищынэмыщIауэ, КъБР-м 
Пр о  мышленностымкIэ, эне-
р гетикэмрэ сатумкIэ и ми-
нистерствэм унагъуэ 25-м 
субсидие (сом мини 100-м 

щIимыгъуу) яритащ, газым 
пыщIа Iэмэпсымэхэр къра-
щэхуну, бжьамийхэм иры-
падзэну, н.къ. папщIэ. 

Апхуэдэуи юрлицоуэ 2-м 
ядэIэпыкъуащ газ щрагъа-
хъуэ станцхэр яухуэн, ла-
жьэу ирагъэжьэн щхьэкIэ. 

Фигу къэдгъэкIыжынщи, 
дэIэпыкъуныгъэ зратхэм хе-
убыдэ унагъуэ бы ныфIэ хэр, 

хуэмыщIауэ псэухэр, дзэ 
Iуэху хэхам хэтхэр, СВО-м и 
ветеранхэр, абыхэм я уна-
гъуэхэр, ныкъуэ дыкъуа гъэ-
кIэ 1-нэ гупым хы хьэхэр, са-
бий ныкъуэдыкъуэхэр зезы-
хьэхэр, Хэку зауэшхуэм и 
ве теранхэр.

КъищынэмыщIауэ, газыр 
зды нэмыса псэупIэхэм ар 
яхуешэлIэным ехьэлIауэ 

щыIэ программэм ипкъ ит-
кIэ льготэ зиIэхэм газ обору-
дованэхэр къызэращэхуам-
рэ я псэупIэхэм газыр ешэ-
лIэным трагъэкIуэдамрэ 
суб сидиеу иратыж 2023 
гъэм къыщыщIэдзауэ. Абы 
нэмыщI, программэм цIы ху-
хэм Iэмал ярет а гъэ сы-
ныпхъэмкIэ къызэгъэпэща 
къуажэхэм е дачэ щIы-
пIэхэм щIэуэ щаухуа унэхэм 
я бжэIупэхэм нэс ар пщIэн-
шэу хуашэну.

АЛЫДЖЫКЪУЭ Руслан.

Адыгэ лъагъуэжьхэр


